
O Ioan

O Kuvinto le Devlesko: O Isus Kristos

Mai anglal sas o Kuvinto, o Kuvinto sas le Dev-
1 lesa hai o Kuvinto sas o Del. 20v sas da anglal
le Devlesa. 3 Saord bukea sas kerde prin leste, hai
khanci so sas kerdo nas kerdo bi lesko. 4 Anda leste
sas e viata hai e viata sas e lumina andal manus. > E
lumina luminil ando Intuneariko, hai o intuneariko
ni mudardea lan”
¢ Avilos dk manus dino drom katar o Del, hai les-
ko anav sas loan. 7 Kadava avilos sar martori kaste
phenel o ciacimos andai lumina, ka prin leste sao-
rd manus te pakean. 80v nas e lumina, dar avilos
te phenel o ciacimos andai lumina. ° E lumina e cia-
cii, kai luminil fiosave manusis, avelas ande lumea.
10Sas ande lumea, hai e lumea sas kerdi prin leste.
Dar e lumea ni pringiandea les. 11 Avilos kd peo than
hai lesko neamo ni primisardeas les. 12 Dar saoran
kai primisarde les, save pakeaies andd lesko anav,

dinea len drepto te kerdeon ciave le Devleske, 13 kai
kerdineailes na anda o rat, nici andai voia le manu-
sanghi, nici kd kamnos o rom, dar anda o Del.

14Hai o Kuvinto kerdilos manus hai beslos mas-
kar amende, pherdo mistimos hai ciacimos. Hai ame
dikhleam leski slava sar si e slava le ciaveski korkoro
anda o Dad.

150 Ioan phendeas o ciacimos anda leste, hai delas
mui:

— Kadava si anda savo phenavas me: «Kova kai
avel pala mande si mai baro mandar, kd sas mai an-
glal mandar.»

16 Ame sea lileam anda lesko pherimos, i mistimos
ando than avre mistimasko, 17 kd e kris sas dini prin
0 Moisea, o mistimos hai o ciacimos aviles prin o
Isus, o Kristos.” 18 Koniva ni dikhlea les dik data le
Devles. O korkoro ciavo savo si Del, hai si pasa o Dad,
kerdea les pringiando.

Oloan 1.19-45

O Ioan o Bolitori laciarel o drom le Raiesko

19Hai kadaia si e marturia le Ioanoski, kana dine
drom leste 3l bare le evreenghe anda o Ierusalimo
rasaien hai leviten kaste pucen les:

— Kon san tu?

200v phendeas klaro kon si hai ni dinea palpale.
Phendeas:

— Ni sem me o Kristos.

21 Hai on pusle les:

— Atunci kon san tu? San o Ilia?

Hai ov dineas anglal:

— Ni sem!

— San o prooroko??

— Ni.

22 Atunci phende leske:

— Dar tu kon san? Kaste phenas kolenghe kai dine
amen drom. So phenes tu anda tute korkoro?

23 0v phendeas:

— Me sem «ak glaso kai del mui ande mulani:

Orton o drom pd savo avel o Rai»,
sar phendeas o prooroko Isaia.b

24 Maskar kola kai sas dine drom sas i andal farise-
ia.” 25 Hai on pusle les:

— Atunci soste boles, kana ni san o Kristos, nici o
Ilia, nici o prooroko?

26 0 Joan dinea len anglal:

— Mebolav paiesa, dar maskar tumende besel iekh
kai tume ni pringianen les. 27 Ov si kodova kai avel
pala mande, hai me ni sem lacio te putrav e haravli
leske poghimaski.

28 Kadal bukea kerdineailes ande Betania, inkeal-
tar o Iordano, kai bolelas o Ioan.

O Mielo le Devlesko vazdel
o0 bezeh le lumeako

29 Anda le duiengo ghes o loan dikhleas le Isusos
avindos leste hai phendeas:

— Ita o Mielo le Devlesko, kai vazdel o bezeh le lu-
meako! 3°0v si kodova, anda savo phendem: «Pala
mande avel ak manus kai si mai baro mandar, ka sas
mai anglal mandar.»¢ 31 Hai me ni pringiandem les,
dar kodolaske avilem te bolav paiesa, ka ov te avel
kerdo pringiando le Israeloske.

32 Hai o Ioan phendeas o ciacimos:

— Dikhlem o Duho sar muklea pes anda o ceri sar
ak porumbelo hai beslos pi leste. 33 Hai me ni prin-
giandem les, dar kova kai dinea man drom te bolav
paiesa phendea manghe: «Pa savo va dikhesa o Du-
ho muklindos pes hai besindos pa leste, kodova si
kai bolel le Duhosa Sfinto.» 34 Hai me dikhlem e bu-
ki kadaia hai phendem o ciacimos ka ov si o ciavo le
Devlesko.

Al anglune ucenicea le Isusoske

35 Andi le duiengo ghes o Toan pale beselas duienta
anda pe ucenicea, 3¢ dikhleas le Isusos phirindos hai
phendeas:

— Ita o Mielo le Devlesko.

37 Al dui ucenicea asundes so phendeas hai gheles
pala o Isus. 38 Hai o Isus boldineailos hai dikhlea len
ka aven pala leste, hai phendea lenghe:

— So roden?

Hai on dine les anglal:

— Rabi — (kai ande cib kadaia si sikaiitorina) — kai
beses?

— 39 Aven te dikhen — phendea lenghe ov. Atunci
gheles hai dikhles kai beselas hai ando ghes kodo-
va aciles leste. Sas kam ki le desengo ciaso.” 400
Andrei, o phral le Simonosko Petre, sas iekh andal
manus kai asundesas le loanos hai ghelesas pala o
Isus. 41 Ov arakhleas sigo pe phrales le Simonos hai
phendea leske:

— Arakhleam le mesias — (kai ande cib kadaia si o
Kristos). 42 Hai andea les ko Isus. O Isus dikhleas pa
leste hai phendeas:

— Tu san o Simon, o ciavo le Ionasko. Hai si te bu-
cios Kifa — (kai ande cib kadaia si Petre, k bar baro..)

O Natanael pringianel le Isusos
sar o ciavo le Devlesko

43 And3 le duiengo ghes o Isus kamnos te gial ande
Galileea. Arakhleas le Filipos, hai phendea leske:

— Av pala mande!

440 Filip sas andai Betsaida, o foro le Andresko
hai le Petresko. 45 O Filip arakhleas le Natanaelos hai
phendea leske:

— Arakhleam kodoles anda savo ramosardeas o
Moisea ande Kris hai ramosardes i dl proorocea, le
Isusos, o ciavo le Iosifosko, anda o Nazareto.

46 Hai 0 Natanael phendea leske:

— Dastil te avel daicii lacio anda o Nazareto?

O Filip dinea les anglal:

— Av hai dikh!

47 0 Isus dikhleas le Natanaelos avindos karing les-
te hai phendeas anda leste:

— Ita dk israelito ciacio and3 savo nai ohaiimos.

48 0 Natanael phendea leske:

— Katar pringianes man?

O Isus dinea les anglal:

— Mai anglal gi kai te del tut mui o Filip, dikhlem
tut tala o smokino.

490 Natanael dinea les anglal:

— Rabi, tu san o ciavo le Devlesko, tu san o thagar
le Israelosko!

200 Isus dinea les anglal:

—Kd phendem tuke ka dikhlem tut tala o smokino,
anda kodoia pakeas? Si te dikhes bukea mai bare da
sar kadala.

>1 Hai mai phendea leske:

— Ciaces, ciaces phenav tumenghe: va dikhena o
ceri putardo hai 4l ingerea le Devlesked sar usten hai
den pes tele po Ciavo le Manusasko.®

O Isus kerel mol anda o pai

Pala dui ghes sas ak abeav ande Kana andai Ga-

lileea hai e dei le Isusoski sas othe. 2 Hai sas dino
mui i o Isus hai leske ucenicea ko abeav. 3 Kana ma
nas mol, e dei le Isusoski phendea leske:

— Ma nai len mol.

40 Isus dineas anglal:

— Giuvlie, soste phenes manghe? Ni avilos gi aka-
nak muro ciaso.

> Leski dei phendea le slugenghe:

— Keren orso phenel tumenghe!

6 Hai othe sas sov pirea baraske, ciutine anda tho-
vimos pala o obicei le evreengo. Anda fiosavi piri
intrinas kam des girniti pai.” 7O Isus phendeas le
slugenghe:

— Pheren &l pirea paiesal

Hai pherdes len gi ando mui. 8Hai phendea
lenghe:

— Akanak 1nkalaven hai inghearen le nasoske!

Hai Tngheardes leske. °0 naso ni gianelas katar
avel e mol, dar &l slugi kai inkalades o pai gianenas.

Oloan 1.46-2.24

Pdce pileas anda o pai kerdo mol, dinea mui le gine-
ros 1% hai phendea leske:

— Orso manus ciul mai anglal e mol e lacii, hai pa-
ce matiles dl manus, atunci ciul e mol mai tira lacii.
Dar tu inkeardean e mol e lacii gi akanak.

I Kadava sas o semno kai kerdeas les anglal o Isus.
Kerdeas les ande Kana andai Galileea hai sikadeas pi
slava, hai leske ucenicea pakeaies andi leste. 12 Pala
kadaia ov, leski dei, leske phral hai leske ucenicea
mukle pes ko Kapernaum hai besles dk tira othe.

O Isus holeailos pa kola kai bikinenas
ande bar le Temploski

130 ghes o baro le evreengo le Nakhimaskof sas pa-
sa hai o Isus ustilos ko Ierusalimo. 4 Ande bar le
Temploski arakhleas kolen kai bikinen guruva, bra-
khea hai porumbeia, hai kolen kai paruenas love,
besindos tele. 1> Kerdeas ak bicio sdlesko hai dineas
avri saordn anda e bar le Temploski andak than le
brakheanta hai le guruventa. Peradeas al love hai
boldeas al sini kolenghe kai paruenas. ¢ Kolenghe
kai bikindes porumbeia phendea lenghe:

— Len kadala katar, hai ta na keren anda o kher
mird Dadesko dk peatal

17Leske ucenicea andine peske goghi ka si
ramome:

— E bari mila ke khereski va phabarela man.g

18 Atunci al evreea dine les anglal:

— So semno sikaves amenghe, kd tut si tut drepto
te keres kadal bukea?

190 Isus dinea len anglal:

— Peraven o templo kadava hai anda trin ghes va
vazdava les.

20 Atunci al evreea phendes leske:

— O Templo kadava kerdilos andd saranda hai sov
bars, hai tu va vazdesa les anda trin ghes?

21Dar ov phenelas anda o templo pe truposko.
22 Kadea ka pdce sas vazdino andal mule, leske uce-
nicea andine peske goghi sar phenelas lenghe al
bukea kadala, hai pakeaies so sas ramome mai an-
glal, hai al vorbe kai phendea len o Isus.

O Isus pringianel le manusas

23Kana o Isus sas ando Ierusalimo ando ghes o baro
le Nakhimasko, but pakeaies andd lesko anav kana
dikhles il semnea kai kerelas len. 24 Dar le Isusos

*2:6 Des gdrniti si ,,dui sau trin metretas” ando originalo. E vorba metretas avel andai greaka hai sas kam

Oloan 2.25-3.36

nas les pakeamos andd lende, ki pringianelas sao-
rdn, 2> hai kd ni trabulas te phenel leske dakoniva o
ciacimos anda o manus, kd ov giangleas so si ando
manus.

O Isus hai o Nikodim

Maskar 3l fariseia sas dk manus kai buciolas Ni-
3 kodim, ak baro le evreengo. 2 Ov avilos e reat ko
Isus hai phendea leske:

— Rabi, gianas kd san dk sikaiitori avilo katar o Del,
ka koniva ni dastil te kerel dl semnea kadala kai ke-
res len tu, kana nai o Del lesa.

30 Isus dinea les anglal:

— Ciaces, ciaces phenav tuke: kana dk manus ni
kerdeol pale®, ni dastil te dikhel o Thagarimos le
Devlesko.

40 Nikodim phendea leske:

— Sar dastil te kerdeol ak manus phuro? Dastil ov
te ciul pes pale ando par pe dako hai te kerdeol?

>0 Isus dinea les anglal:

— Ciaces, ciaces phenav tuke: kana dakoniva ni
kerdeol anda o pai hai anda o Duho, ni dastil te gial
ando Thagarimos le Devlesko. ¢ So kerdeol anda o
trupo, si trupo, hai so kerdeol anda o Duho, si duho.
7Na mirisavo ka phendem tuke: trabul te kerdeon
tumen pale. 8 E braval phurdel kai kamel hai asunes
lako phurdimos, dar ni gianes katar avel hai nici kai
gial. Sa kadea si saoranta kai sas kerde anda o Duho.

20 Nikodim phendea leske:

— Sar dastil te kerdeol kadea daicii?

100 Isus dinea les anglal:

— Tu san sikaiitori le Israelosko hai ni hakeares
kadal bukea? ! Ciaces, ciaces phenav tuke, ki ame
phenas so gianas, hai phenas o ciacimos anda so
dikhleam, hai tume ni pakean amari marturia. 12 Ka-
na al bukea le phuiake phendem len tumenghe hai
ni pakeaien, sar va pakeana kana va phenava tumen-
ghe al bukea le ceroske? 13Koniva ni ustilos ando
ceri, numa kova savo muklea pes tele anda o ceri, o
Ciavo le Manusasko. 1% Hai kadea sar vazdeas o Moi-
sea o sap pak kast, ande mulani,h sa kadea trabul te
avel vazdino o Ciavo le Manusasko, 1 ka orsavo pa-
keala anda leste, te avel les viata vesniko.

E dragostea le Devleski

16 K3 kadea iubisardeas o Del e lumea, ki dineas pe
korkoro ciaves, ka orkon pakeala andd leste, ta na

hasaol, dar te avel les viata vesniko. 17 K3 o Del ni
dineas drom pe ciaves andd kadai lumea te krisol
e lumea, dar te avel hastrame e lumea prin leste.
18 Kon pakeal andd leste nai krisome, dar kon ni pa-
keal si deja krisome, k3 ni pakeaias ando anav le
korkoro ciavesko le Devlesko. 1° Kodolaske si e kris
kadaia: e lumina avilis ande lumea, hai dl manus iu-
bisardes mai but o Intuneariko di sar e lumina, k3
lenghe fapte sas nasul. 20Kd orkon kerel nasul urol
e lumina, hai ni avel ke lumina, ta na dikheol les-
ke fapte. 2! Dar kon kerel o ciacimos avel ke lumina,
kaste dikheol leske fapte, kd si kerde zuralimasa ka-
tar o Del.

O Ioan pale phenel anda o Isus

22 pala kodoia o Isus hai leske ucenicea gheles pal ga-
va le Tudeiake, hai othe beselas lenta hai bolelas. 231
o Ioan bolelas, ando Enon pasa o Salim, ka othe sas
but pai hai dl manus avenas hai bolenas pes. 24 Ka
o loan nas Inkd phandado ande temnita. 2> Atunci
al ucenicea le loanoske hale pes ak evreeosa an-
dal obiceiuri le thovimaske. 26 Hai aviles ko Ioan hai
phende leske:

— Rabi, kova kai sas tusa nkealtar o Iordano hai
anda savo dean duma kadea da sukar, dikh, ov bolel
hai saord manus gian leste.

270 loan phendeas:

— Ak manus ni dastil te primil khanci, kana ni sas
leske dino anda o ceri. 2 Tume senas othe martor
kana phendem: «Me ni sem o Kristos, dar me sem
dino drom angla leste.» 2° Kas si les mireasa si gine-
ro, dar o amal le ginerosko, kai besel hai asunel le
gineros, bukuril pes but katar lesko glaso. Kadea ka
kadai bukuria miri pherdineailis. 3° Ov trabul te ba-
reol hai me te tiinov.

Savo avel opral si mai opre da sea

31Kova kai avel opral si mai opre dd sea. Kova kai
si pa-i phuv si phuiako hai del duma sar pa-i phuv.
Kova kai avel anda o ceri si mai opre di sea. 320v
phenel o ciacimos anda so dikhleas hai anda so
asundeas, dar koniva ni asunel katar leski marturia.
33Kon asundeas katar leski marturia pecetuil ki o
Del si ciacio. 34 Kd kova kai dinea les drom o Del, phe-
nel il vorbe le Devleske, anda kodoia ka o Del ni del
les o Duho le masurasa. 3> 0 Dad iubil le Ciaves, hai
saord bukea dinea len anda lesko vast. 3¢ Kon pakeal

*3:3 Ando originalo, ,,kerdeol pale” mai dastil te hakeardeol , kerdeol opral”, anda o Del.

ando Ciavo, si les viata vesniko, dar kon ni asunel ka-
tar o Ciavo, ni va dikhela viata hai e holi le Devleski
aciol pd leste.

E samariteanka hai o pai o giuvindo

Kana o Isus aflisardeas ka 3l fariseia asunde ki
4 ov kerel hai bolel mai but ucenicea dd sar o Io-
an 2 (numa ki o Isus ni bolelas ov, hai bolenas leske
ucenicea), 3 teleardeas andai Iudeia hai risailos pa-
le ande Galileea. 4 Hai trabulas te nakhel e Samaria.
> Areslos pasdk foro andai Samaria kai buciolas Si-
har, pasa e phuv kai dineasas les o Iakov pe ciaveske
le Tosifoske.! © Othe sas e haing le Takovoski. Hai o
Isus, sar sas khino katar o drom, beselas pasai ha-
ing. Sas kam ki le sovengo ciaso.”

7 Ak giuvli andai Samaria avilis te inkalavel pai. O
Isus phendea lake:

— De man te peav!

8 K3 leske ucenicea ghelesas ando foro te kinen ha-
mos. ? Atunci e giuvli samariteanka phendea leske:

— Sar tu, kai san evreeo, manghes te pes mandar,
kai sem giuvli samariteanka?

(K4 4l evreea nai len khanci le samariteanta.) 100
Isus dinea lan anglal:

— Te pringiandeanas o daro le Devlesko, hai kon
si kova kai phenel tuke: «De man te peav», atunci tu
mangleanas leske, hai ov afi deasas tut pai giuvindo.

U Phendea leske e giuvli:

— Raia, nai tut sosa te inkalaves, hai e haing
si adinko. Atunci katar si tut kadav pai giuvindo?
12 Sau san tu mai baro da sar amaro dad o Iakov, savo
dinea amen kadai haing hai kear ov pileas anda la, i
leske ciave hai i leske animalea?

130 Isus dinea lan anglal:

— Orkon pel anda o pai kadava, pale si te kerdeol
leske trus. 1% Dar orkon va pela anda o pai kai si te
dav les leske me, nai te mai avel leske trus nici dk
data, dar o pai savo si te dav les leske va kerdeola
andd leste dk izvoro paiesko kai thabdel ande viata
vesniko.

I5E giuvli phendea leske:

— Raia, de man kadav pai, kaste na mai avel man-
ghe trus hai ta na mai trabul te avav gi kathe te
inkalavav!

16 Ov phendea lake:

— Gia hai de mui ke romes hai aorde kathe!

Oloan 4.1-33

17E giuvli dineas anglal:

— Nai man rom.

O Isus phendea lake:

— Misto phendean: «Nai man romy. 8Ka pangi
roma sas tut, hai savo si tut akanak nai keo rom.
Phendean o ciacimos.

9E giuvli phendea leske:

— Raia, dikhav ki san dk prooroko. 2° Amare dada
inkinosailes pes pa kadav plai, dar tume phenen ka
ando Ierusalimo si o than kai trabul te inkinos amen.

210 Isus phendea lake:

— Giuvlie, pakea man kd avel o ciaso kana ni va
inkinona tumen le Dadeske nici pad kadav plai, nici
ando Ierusalimo. 22 Tume inkinon tumen kaske ni
pringianen. Ame Inkinos amen koleske saves prin-
gianas les, kd o hastramos avel katar al evreea. 23 Dar
site avel o ciaso, hai akanak i avilos, kana al ciace In-
kinatorea va inkinona pes le Dadeske ando duho hai
ando ciacimos, ka kadalendar inkinatorea kamel o
Dad. 240 Del si duho hai kon inkinon pes leske tra-
bul te inkinon pes ando duho hai ando ciacimos.

25 E giuvli phendea leske:

— Gianav kd va avela o Mesia — (saveske phendol
Kristos) — hai kana va avela, va sikavela amenghe
saora bukea.

26 0 Isus phendea lake:

— Kodova sem me, kai dav duma tusa.

27 Hai atunci aviles leske ucenicea, hai mirinas pes
ka del duma gk giuvleasa. Dar nici iekh ni pusles: ,,So
rodes?” sau ,,Soste des duma lasa?” 28 Atunci e giuvli
mukleas pi garnita, ghelis ando foro hai phendeas le
manusanghe:

— 29 Aven hai dikhen dk manus, savo phendea
manghe sea so kerdem! Dastilas pes te avel kadava
o Kristos?

30 Al manus nklistes avri anda o foro hai gianas
karing leste.

Al holde si pake, tribul kidine

31 Ando timpo kadava al ucenicea rughinas les:

— Sikaiitorina, ha!

32Dar ov phendea lenghe:

— Man si man te hav 3k hamos anda savo tume ni
gianen.

33Kodolaske leske ucenicea phenenas maskar
peste:

*4:6 Le sovengo ciaso pala &l romaia sas kil sov pala-1 desudui, dar pala il evreea sas kil desudui anda o

i4:5 Geneza 33:19; 48:22



Oloan 4.34-5.12

— Dastil pes te afi andea leske dakoniva te hal?

340 Isus phendea lenghe:

— Muro hamos si te kerav e voia koleski kai di-
nea man drom: te kerav e buki kai ov kamel lan.
35Ni phenen tume ki mai si star cion gi ko seceris?
Ita, me phenav tumenghe: Putren tumare iakha hai
dikhen k3 al holde akanak si pake, gata anda o se-
cerimos! 3¢ Kon seceril, lel o pokinimos hai kidel o
rodo ande viata vesniko, ka o semandtori hai o se-
ceritori te bukurin pes andak than. 37Ka kadea si
ciaces so phendeol pes: «lekh semanil hai aver ki-
del.» 38 Me dinem tumen drom te secerin kai tume
ni kinilen kerindos buki. Aver kiniles kerindos buki,
hai tume ghelen hai lilen lenghi buki.

39 Hai but samariteia anda o foro kodova pakeai-
es anda leste, andai kauza le giuvleaki kai phenelas
sukar anda leste: ,,Phendea manghe sea so kerdem.”
40Kadea ka kana al samariteia aviles leste, rughinas
les te aciol lende. Hai acilos othe dui ghes. 4! Hai but
mai but pakeaies andd leste andai kauza leske vor-
benghe. 42 On phendes le giuvleake:

— Akanak ni mai pakeas andai kauza ke vorben-
ghe, hai ka ame asundeam les, hai gianas ki kadava
si ciaces o manus kai avilos te hastravel e lumea.

O Isus sastearel le ciaves le
slujbasasko le thagaresko

43 Pala kodola al dui ghes, o Isus teleardeas othar hai
ghelos ando them Galileea. 44Xa kear ov phendeas
o ciacimos kd ak prooroko nai dikhlo misto anda
peo them. 4> Kadea kd kana areslos ande Galileea, sas
primime misto katar 3l galileea, ki dikhlesas saora
bukea kai ov kerdeasas len andil ghesa bare ando
lIerusalimo, ki i on sas othe.

46 Atunci o Isus ghelos pale ande Kana ande Gali-
leea, kai kerdeasas o pai mol. Ando Kapernaum sas
ak slujbas thagaresko, kai lesko ciavo sas nasfalo.
47Kana kadava asundeas ka o Isus avilos andai Iu-
deia ande Galileea, ghelos leste hai rughisardea les
te avel hai te sastearel leske ciaves, kd sas pd meri-
maste. 43 O Isus phendea leske:

— Kana ni dikhena semnea hai minuni, tume ni
pakean, na!

490 slujbas le thagaresko phendea leske:

— Raia, av, gi kana ni merel muro ciavo!

500 Isus phendea leske:

— Gia, keo ciavo trail!

(©Wycliffe Bible Translators, Inc.

Hai o manus pakeaias al vorbe kai phendeas les-
ke o Isus, hai teleardeas. > Ando timpo so ov gialas,
leske robi aviles angla leste hai ande leske e vorba
ki lesko ciavo trail. 52 Ov puslea len anda o ciaso kai
sas leske mai misto, hai on phende leske:

— Arakhi, and le ieftango ciaso” mukle les 4l sila.

53 Atunci o dad giangleas ka sas kear ando ciaso
kodova kana o Isus phendeasas leske:

— Keo ciavo trail.

Hai pakeaias ov hai saoro kher lesko. > Kadava si
le duiengo semno kerdo katar o Isus avindos pale
andai Iudeia ande Galileea.

O Isus sastearel le banghes ando
ghes le Sabatosko ke Betseda

Pala kodoia sas dk baro ghes le evreengo hai o
5 Isus ghelos ko Ierusalimo. 2 Ando Ierusalimo pa-
sa e Poarta le Brakheangi si ak than kai naionas, savo
ande cib le evreenghi buciol Betseda, kai si lan pangi
prispe. 3 Anda kadal prispe zacinas but manus nasfa-
le: kora, banghe hai manus kai ni dastinas te phiren.
(Ajukearenas o miskimos le paiesko. K3 dk ingero
mukelas pes pok data hai pale pok data ando pai le
naiimasko hai hamilas o pai. Hai o0 angluno kai ciulas
pes anglal ando pai o hamime, sasteolas katar or-
so nasfalimos sas les.)’ 5 Othe sas ak manus nasfalo
da treanda hai ohto bars. 0 Isus kana dikhlea les
zacindos, hai kd giangleas ka si nasfalo ddmultara,
phendea leske:

— Kames te kerdeos sastevesto?

70 nasfalo dinea les anglal:

— Raia, nai man koniva kaste ciul man ando pai
kana hamil pes, hai gi kana te aresav me, aver ciul
pes angla mande.

80 Isus phendea leske:

— Usti hai vazde keo than hai phir!

°Hai andak data o manus kadava sastilos, vazdeas
peo pato hai phirdeas.

O ghes kodova sas ghes Sabatosko. °Kodolas-
ke phenenas il bare le evreenghe koleske kai sas
sasteardo:

— Si o ghes le Sabatosko, nai misto te vazdes keo
pato.

Qv dinea len anglal:

— Kova kai sasteardea man phendea manghe:
«Vazde keo than hai phir!»

120n pusle les:

*4:52 Le ieftango ciaso pala 4l romaia sas kil iefta e reat, dar pala il evreea sas o ciaso iekh ando timpo le

ghesesko.

— Kon si 0o manus kai phendea tuke: «Vazde les hai
phir»?

13 Hai kodova kai sas sasteardo ni giangleas kon si,
k3 o Isus hasailos maskar dl manus anda o than ko-
dova. 14 Pala kadaia o Isus arakhlea les ande bar le
Temploski hai phendea leske:

— Ita kd kerdilean sastevesto. Dakanara ta na mai
keres bezeh, ta na kerdeol tuke daicii mai nasul!

150 manus kodova ghelos hai phendeas le mai ba-
renghe le evreenghe ki o Isus sasteardea les. 16 An-
dai kauza kadaia 3l mai bare le evreenghe inceposai-
les te han pes le Isusosa kaste dilearen les, ka kerelas
kadal bukea ando ghes le Sabatosko. 17 Dar o Isus di-
nea len anglal:

— Muro Dad kerel buki i akanak, hai i me kerav
buki.

18 Kodolaske rodenas i mai but al bare le evreen-
ghe te mudaren les, na numa ka deskeardeas o ghes
le Sabatosko, hai i kd phenelas ka o Del si lesko Dad:
kerdeas pes iekh le Devlesa.

O Del kerdea pe Ciaves krisitori

19 Atunci o Isus dinea len anglal:

— Ciaces, ciaces phenav tumenghe: o Ciavo ni das-
til te kerel khanci pestar, numa so dikhel ka kerel o
Dad. Hai sea so kerel o Dad, i o Ciavo sa kadea kerel.
20K 3 o Dad iubil le Ciaves, hai sikavel leske sea so ke-
rel ov. Hai si te sikavel leske bukea mai bare da sar
kadala, kaste mirin tumen. 21 Ka sar o Dad vazdel le
mulen hai del len viata, sa kadea i o Ciavo del viata
kas kamel. 22K3 o Dad ni krisol khanikas, dar saor?
kris dinea lan le Ciaveske, 23 ka sea te cinstin le Cia-
ves sar cinstin le Dades. Kova kai ni cinstil le Ciaves,
ni cinstil nici le Dades, savo dinea les drom. 24 Ciaces,
ciaces phenav tumenghe: Orkon asunel mira vorbe
hai pakeal andd kova kai dinea man drom, si les via-
ta vesniko. Hai nai te avel krisome, hai nakhlos katar
o mulimos ke viata.

25 Ciaces, ciaces phenav tumenghe: avel o ciaso hai
akanak i avilos, kana dl mule va asunena o glaso le
Ciavesko le Devlesko, hai kola save va asunena les
va traiina. 26 Kd kadea sar le Dades si les viata andd
leste, sa kadea dineas le Ciaves te avel les viata anda
peste. 27 Dinea les i zuralimos te krisil, ki ov si o Cia-
vo le Manusdsko. 28 Ta na mirin tumen anda kadaia,
ki avel o ciaso, kana sea kai si prahome va asune-
na lesko glaso ?? hai va inklena avri. Kola kai kerde o
mistimos, va ustena te train, hai kola kai kerde na-
sul, va ustena te aven krisome. 3° Me nastiv te kerav
khanci mandar. Krisov sar asunav, hai miri kris si

Oloan 5.13-6.5

ciacii, kd ni rodav miri voia hai rodav te kerav e voia
koleski kai dinea man drom.

Kola kai phenen o ciacimos anda o Isus

31Kana me phenava o ciacimos anda mande, nai tu-
men anda soste te pakean miri marturia. 32 Aver si
kai phenel o ciacimos anda mande, hai gianav ki si
anda soste te pakean e marturia kai ov phenel anda
mande. 33 Tume dinen drom ko Ioan, hai ov phen-
deas o ciacimos. 3 Man ni trabul man e marturia
le manusdnghi, dar phenav kadaia ka tume te aven
hastrame. 3> 0 Ioan sas e lumina savi sas astardi hai
luminilas, hai tume kamnen te bukurin tumen ak ti-
ra vremea ka leski lumina.

36 Dar man si man marturia mai bari dd sar le Io-
anoski, ka al bukea save dinea len manghe o Dad te
kerav len, al bukea kadala kai kerav len, phenen o
ciacimos anda mande, k3 o Dad dinea man drom.
37Hai o Dad kai dinea man drom, kear ov phenel o
ciacimos anda mande. Tume ni asunden nici ak data
lesko glaso, nici ni dikhlen lesko mui. 38 Hai lesko ku-
vinto ni aciol anda tumende, ka ni pakean koles kai
ov dinea les drom. 3° Tume roden andal Skripturi, ka
pakean kad anda lende si tumen e viata vesniko, hai
kear on phenen o ciacimos anda mande. 4° Hai tume
ni kamen te aven mande te avel tumen e viata.

41Me ni rodav e slava kai avel katar dl manus.
42 Dar gianav tumen, kd anda tumende nai e dragos-
tea le Devleski. 43 Me avilem ando anav mirad Dades-
ko, hai tume ni primin man. Te avel aver anda peo
anav, kodoles primin les. 44 Sar pakean, kana placiol
tumen te len slava iekh avrestar hai ni roden e slava
kai avel katar o korkoro Del?

45Ta na pakean ka me kerav tumen dosale angla
o Dad. Si kon te dosarel tumen: o Moisea anda sa-
vo gindinas ka si te ajutil tumen. 46 Te avelas tumen
pakeamos ando Moisea, sas tumen pakeamos i anda
mande, ki ov ramosardeas anda mande. 47 Dar kana
ni pakean so ov ramosardeas, sar va pakeana mira
vorbe?

Pangi marne aresen anda pangi mi manus

Pala kodoia o Isus nakhlos pd koaver rig le bare
6 paieski le Galileeako (savo si i o Pai le Tiberiadi-
ako). 2 Hai pala leste gianas but manus ka dikhenas
al semnea kai kerelas len le nasfalenta. 3 O Isus usti-
los po plai hai beslos othe pe ucenicenta. # Sas pasd o
ghes le Nakhimasko, o ghes o baro le evreengo. > Hai
kana o Isus vazdeas pe iakha opre hai dikhleas but
manus kai avenas leste, phendeas le Filiposke:



Oloan 6.6-35

— Katar te kinas marno, kaste han dl manus
kadala?

¢ Dar kadaia phendeas la te probil les, kd ov gian-
gleas so si te kerel. 7 O Filip dineas les anglal:

— Marno duie sdlengo dinarea” nai te aresel te lel
fiosavo pok tira.

8 Iekh anda leske ucenicea, o Andrei, o phral le Si-
monosko Petre, phendea leske:

— 9Si kathe dk ciavoro saves si les pangi marne
orzoske hai dui mace, dar so si kadala anda kadikita
manus?

100 Isus phendeas:

— Phenen le manusidnghe te besen tele!

Ando than kodova sas but ciar. Al murs besles tele
hai sas kam pangi mi. 11 O Isus lileas dl marne hai pa-
ce naiisardeas, huladea len le ucenicenghe, hai leske
ucenicea kolenghe kai besenas tele. Hai dinea len
i anda o macio, kabor kamnes. 2 P3ce ciaililes, ov
phendeas pe ucenicenghe:

— Kiden al prusuka kai aciles, kaste na hasaol
khanci!

13 Kadea kd kides desudui tirne prusukenta kai aci-
les katar kola kai hales andal pangi marne le orzos-
ke. 14Kana al manus dikhles o semno kai kerdea les
o Isus, inceposailes te phenen:

— Ciaces kadava si o profeto kai trabulas te avel
ande lumeaJ

15 Anda kodoia kd o Isus gianelas ki si te aven te
len les silasa te keren les thagar, pale tirdineailos po
plai korkoro.

O Isus phirel po pai

16 Kana pelis e reat, leske ucenicea mukle pes ko pai
o baro, 7 hai pace ustiles andak korabiia, kamnes
te nakhen o pai karing o Kapernaum. Deja sas n-
tuneariko hai o Isus ni avilosas lende. 18 Phurdelas
ak braval bari hai o pai o baro inceposailos te ho-
leaol. 19 P4ce vislisardes kam pangi-sov kilometrea,
dikhles le Isusos phirindos po pai hai pasindos pasai
korabiia, hai darailes. 2° Dar ov phendea lenghe:

— Me sem, na daran!

21Kodolaske liles les bukuriasa ande korabiia, hai
sigo e korabiia areslis ko than kai kamnes te gian.

Al manus roden le Isusos

22 Andi le duiengo ghes, dl manus kai acilesas pa ko-
iaver rig le bare paieski giangles ka aver korabiia nas
othe numa iekh, hai ka o Isus ni ghelos pe ucenicen-
ta ande korabiia, hai numa leske ucenicea teleardes.
23 Anda e Tiberiada aviles niste kordbi pasa o than
kai on halesas 0 marno pala so o Rai naiisardeasas.
24Kadea kd kana al manus dikhles ki nici o Isus hai
nici leske ucenicea nai othe, ustiles andal korabi hai
teleardes ando Kapernaum te roden le Isusos.

O Isus si o marno kai del viata

25 Hai kana arakhle les p-e rig koiaver le bare paieski,
pusle les:

— Rabi,k kana areslean kathe?

26 0 Isus dinea len anglal:

— Ciaces, ciaces phenav tumenghe, tume roden
man na ka dikhlen al semnea, hai ka halen anda o
marno hai ciaililean. 27 Te keren buki na anda o ha-
mos savo rimol pes, hai anda o hamos kai aciol anda
o traio vesniko, saves va dela les tumenghe o Ciavo
le Manusasko! K& pa leste ciutea pi peceta o Dad o
Del.

28 Atunci on phende leske:

— So trabul te keras kaste keras 3l fapte save man-
ghel len o Del?

290 Isus dinea len anglal:

— Kadaia si e buki savi manghel lan o Del: te pa-
kean andd kodova saves ov dinea les drom.

30 Atunci on pusle les:

— So semno keresa tu kaste dikhas les hai te pa-
keas anda tute? So buki keres? 31 Amare dada hales
e mana ande mulani, kadea sar si ramome: «Marno
anda o ceri dinea len te han.»!

32 Atunci o Isus phendea lenghe:

— Ciaces, ciaces phenav tumenghe, o Moisea di-
nea tumen o marno anda o ceri? Na!l Muro Dad del
tumen o marno ciacio anda o ceri. 33K o marno le
Devlesko si savo mukel pes anda o ceri hai del viata
le lumea.

34 Atunci phendes leske:

— Raia, de amen intotdeauna kadav marno!

350 Isus phendea lenghe:

— Me sem o marno le viatako. Kon avel mande ni
va mai bokhaola, hai kodova kai pakeal anda mande

"6:7 Ak dinari lelas ik manus pak ghes bukeako.

76:19 pangi-sov kilometrea Ando originalo 25 sau 30 stadia, save si kam pangi sau sov kilometri.

J6:14 Deuteronomo 18:15-18  k6:25 Ioan 1:38

16:31 Salmi 78:24: 105:40

ni va mai avela leske trus nici ak data. 3¢ Dar phen-
dem tumenghe k& i dikhlen man hai sa ni pakean.
37 Sea so del man o Dad va aresela mande, hai koles
kai avel mande, nai te dav les avri nici dk data. 33 Ka
muklem man tele anda o ceri na te kerav so me ka-
mav, dar numa so kamel kova kai dinea man drom.
391ta so kamel kova kai dinea man drom: ta na ha-
sarav khanci anda sea so ov dinea man hai te inviov
len ando paluno ghes. 4°Ka muro Dad kamel kadea:
orkon va dikhela le Ciaves hai va pakeala andi leste,
te avel les viata vesniko, hai me va tnviova les ando
paluno ghes.

41 Atuncia dl evreea inceposailes te roven pes kon-
tra leski kda ov phendeasas: ,,Me sem o marno kai
mukleas pes tele anda o ceri.” 42 Hai phenenas:

— Nai kadea k3 kadava si o Isus, o ciavo le Iosifos-
ko, hai gianas leske da hai leske dades? Sar da phenel
ov: «Anda o ceri muklem man tele»?

430 Isus dinea len anglal:

— Na mai roven tumen maskar tumende! 44 Koni-
va ni dastil te avel mande, kana ni tirdela les o Dad,
savo dinea man drom, hai me va Inviova les ando
paluno ghes. 4> Ando lil le proorocengo si ramome:
«Sea si te aven sikade katar o Del»,m kodolaske, sea
kai asundes hai sikiles katar o Dad, aven mande.
46 Na ka dakoniva dikhleas le Dades, numa kova kai
si katar o Del, kodova dikhleas le Devles. 47 Ciaces,
ciaces phenav tumenghe ka kon pakeal andd mande
si les viata vesniko. 48 Me sem o marno le viatako.
49 Tumare dada hales mana ande mulani hai sa mu-
les. >° Dar kadea si 0 marno savo mukel pes anda o
ceri, ka orkon va hala anda leste ni va merela. 1 Me
sem o marno giuvindo kai muklea pes anda o ceri.
Kana hala dakoniva anda o Marno kadava, va traiila
vesniko. Hai o marno savo me va dava anda o traio
le lumeako si muro trupo.

>2Kodolaske al evreea hanas pes maskar peste hai
phenenas:

— Sar dastil o manus kadava te del amen peo trupo
te has les?

53 Atunci o Isus phendeas:

— Ciaces, ciaces phenav tumenghe, kana ni va ha-
na o trupo le Ciavesko le Manusasko hai ni va pena
lesko rat, nai tumen viata andd tumende. 5 Kova kai
hal muro trupo hai pel muro rat si les viata vesniko,
hai me va inviova les ando paluno ghes. 5> K3 muro
trupo si ciacio hamos hai muro rat si ciacio pimos.

Oloan 6.36-71

56 Kodova kai hal muro trupo hai pel muro rat aciol
andd mande hai me anda leste. >’ Kadea sar dinea
man drom o Dad o giuvindo hai me traiv andai kauza
le Dadeski, sa kadea kon hal man, va traiila anda mi-
ri kauza. >8 Kadava si 0 marno savo muklea pes anda
o ceri, na sar tumare dada save hales mana hai sa
mules. Kova kai va hala o marno kadava, va traiila
vesniko.

90 Isus phendeas al bukea kadala kana sikavelas
ande sinagoga ando Kapernaum.

But andal ucenicea le Isusoske telearen

60 Kodolaske but anda leske ucenicea kana asundes
phendes:

— Phare si al vorbe kadala, kon dastil te asunel
len?

61 Dar o Isus kai gianelas ka leske ucenicea rovenas
pes anda kadaia, phendea lenghe:

— Kadaia holearel tumen? 2 Atunci te dikhenas
le Ciaves le Manusasko ustindos kai sas mai anglal?
630 Duho si kova kai del viata, o trupo ni folosil
khanceste: dl vorbe kai phendem len me tumenghe
si duho hai si viata. ¢ Dar si maskar tumende save
ni pakean.

Ka o Isus giangleas danglal kon si kodola kai ni pa-
kean hai kon si kodova kai va bikinela les. %> Hai mai
phendeas:

— Kodolaske phendem tumenghe ki koniva ni
dastil te avel mande, kana nai leske dino katar muro
Dad.

Le Isusos si les il vorbe le viatake

66 Kodolaske but anda leske ucenicea boldineailes
hai ni mai phirdes lesa. 67 Atunci o Isus phendeas le
desudonghe:

— I tumen kamen te telearen?

68 0 Simon Petru dinea les anglal:

— Raia, kaste te gias? Tut si tut al vorbe viatake
vesniko. © K& ame pakeas hai pringianas ka tu san o
sfinto le Devlesko.

700 Isus dinea len anglal:

— Ni alosardem tumen me, tumen le desudon? Hai
iekh anda tumende si beng.

71 Phenelas anda o Iuda, o ciavo le Simonosko Is-
karioteano, anda kodoia kd ov, iekh andal desudui,
avelas te bikinel les.

mG:45 Isaia 54:13



Oloan 7.1-34
Al phral le Isusoske ni pakean anda leste
Pala kadala bukea o Isus phirelas ande Galileea,
7 k3 ni kamelas te phirel ande Iudeia, ki al bare
le evreenghe rodenas te mudaren les. 2 Sas pasa dk
ghes baro le evreengo, o Ghes le Korturengo. 3 Anda
kodoia leske phral phende leske:

— Telear katar hai gia ande Tudeia kaste dikhen i
ke ucenicea al bukea kai keres len! 4 K3 koniva ni ke-
rel daicii garado kana rodel te kerdeol pringiando!
Kana keres al bukea kadala, sikadeo le lumeake!

>Ka nici leske phral ni pakeanas andad leste.
6 Atunci o Isus phendea lenghe:

— Gi akanak ni avilos muro timpo te giav, dar anda
tumende o timpo si totdeauna lacio te gian.” Tumen
e lumea ni dastil te urol tumen, dar man urol man,
kd me phenav o ciacimos anda late k3 lake fapte si
nasul. 8 Gian tume ko ghes o baro, inkd me ni giav ka
kadav ghes baro, kd muro timpo gi akanak ni avilos.

9Pdce phendeas kadal bukea, ov acilos ande
Galileea.

10 Pala so leske phral teleardes ko ghes o baro, ghe-
los i ov, dar na te dikheol, hai kam cioreal. 1! Ando
ghes o baro dl bare le evreenghe rodenas les hai
phenenas:

— Kai si 0 manus kodova?

12 ] manus denas but duma cioreal anda leste.
Aver phenenas:

— Si dk manus lacio!

Aver phenenas:

— Na, kd tharel le manusan.

13Hai daratar le barenghi le evreenghe konik ni
delas duma anda leste te asundeol.

Na krison pala sar
dikheol, dar pala o ciacimos!

14 Kam ke epas le bare ghesenghi o Isus ghelos ande
bar le Temploski hai sikavelas le manusan. 1> Atunci
al bare le evreenghe mirinas pes hai phenenas:

— Sar gianel kadava kadikita lil ka ni sikilos
kanikaste?

16 Kodolaske o Isus dinea len anglal:

— So sikavav me nai mandar, dar si katar kova kai
dinea man drom. 17 Kana dakoniva kamel te kerel le
Devleski voia, va pringianela kana muro sikaiimos
si katar o Del sau kana me dav duma mandar. 18 Ko-
va kai del duma pestar, rodel pi slava, dar kova kai
rodel e slava koleski kai dinea les drom, kodova si

ciacio hai andd leste nai khanci ohamno. 1°Ni dinea
tumen o Moisea e kris? Dar nici iekh anda tumende
ni inkearel e kris. Soste roden te mudaren man?

20 Hai al manus dine les anglal:

— Si tut beng anda tute, kon rodel te mudarel tut?

210 Isus dineas anglal:

— Kerdem ak buki hai sea mirin tumen. 22 Kodo-
laske o Moisea phendea tumenghe te cinen tumare
ciaven tele, na k3 si katar o Moisea hai katar il dada.
Hai tume i ando ghes le Sabatosko keren le ciavo-
ranghe o cinimos tele.” 23 Kana &l ciave si cinde tele
ando ghes le Sabatosko kaste na avel usteadi e kris
le Moiseaski, atunci soste holeaon pd mande, kd sas-
teardem saoro trupo dk manusdsko ando ghes le
Sabatosko? 24 Na mai krisin pala sar dikheol, dar kri-
sin pala o ciacimos!

Si o Isus o Kristos?

25 Atunci niste manus anda kola kai besenas ando Ie-
rusalimo phendes:

— Nai kadava o manus kai roden on te mudaren
les? 26 Dikh ka del duma te asundeol hai on ni phe-
nen leske khanci. Na oare al mai bare ciaces gianen
ka ov si o Kristos? 27 Dar ame gianas katar avel ov,
dar kana va avela o Kristos, konik ni va gianela ka-
tar avel.

28 Kodolaske o Isus kana sikavelas ande bar le Tem-
ploski, delas mui:

— Tume i pringianen man hai gianen i katar sem?
Dar me ni avilem mandar, dar kova kai dinea man
drom si ciaces, hai tume ni pringianen les. 2° Me
pringianav les anda kodoia kd avav lestar hai ov di-
nea man drom.

30Kodolaske rodenas te astaren les, dar koniva ni
ciuteas o vast pd leste, kd ni avilosas gi akanak lesko
ciaso. 3! Hai but andal manus pakeaies anda leste hai
phenenas:

— Kana va avela o Kristos, va kerela mai but sem-
nea da sar kerdeas kadava?

Al bare le evreenghe kamen
te astaren le Isusos

32 Kl fariseia asundes so phenenas pohalea al manus
anda o Isus, hai on andik than le mai barenta le rasa-
ienghe dine drom niste garzi te astaren les. 33 Atunci
o Isus phendeas:

— Mai sem tumenta 3k tira timpo hai pala kodoia
giav koleste kai dinea man drom. 34 Va rodena man,

n7.:22 Geneza 17:12

dar ni va arakhena man, hai tumen ni dastin te aven
kai me sem.

35 Atunci 3l bare le evreenghe phendes maskar
peste:

— Kai kamel te gial kadava, ta na dastis te arakhas
les? Kamel te gial kil evreea kai si risipime maskar
al greci hai te sikavel le grecen?” 36 Sar hakeardeol
kadal vorbe kai phendea len: «Va rodena man, dar
ni va arakhena man» hai «tumen ni dastin te aven
kai me sem»?

O Isus o pai le viatako

37 Ando paluno hai mai baro ghes le bare ghesengo,
o Isus beslos anda pirnende hai dineas mui:

— Kana dakoniva si trusalo, te avel mande hai te
pel! 38Kova kai pakeal anda mande, anda lesko ilo
va thabdela piriia paienghe kai den viata, sar ramol
e skriptura.®

390v phenelas kadaia anda o Duho, kai sas te len
les @k tira mai Inkeal kodola kai pakean anda leste,
kd o Duho Sfinto inka nas dino, anda kodoia ki gi
akanak o Del ni sikadeasas kabor da baro si o Isus.

Al manus han pes andai kauza le Isusoski

40Kana asundes kadal vorbe, aver phenenas:

— Ciaces kadava si o Prooroko.P

41 Aver phenenas:

— Kadava si o Kristos.

Hai aver phenenas:

— Sar, andai Galileea va avela o Kristos? 42 Ni phe-
nel e skriptura ki o Kristos va avela andal ciave le
Davidoske hai anda o Betleemo, o gav katar sas o
David?

43Kadea ka al manus pharadiles anda leski kauza.
44Hai aver anda lende kamenas te astaren les, dar
konik ni ciuteas o vast pd leste.

But andal bare le evreenghe
ni pakean ando Isus

45 Atunci risailes al garzi kil mai bare le rasaienghe
hai kal fariseia, hai kadala pusle len:

— Soste ni andinen les?

46 A girzi dines anglal:

— Nici dk data ni dineas duma kadea ak manus.

Oloan 7.35-8.11

47 Atunci 3l fariseia dine len anglal:

— Senas i tume tharde? *8 Pakeaias anda leste da
iekh andal mai bare sau andal fariseia? 4° Al manus
kadala, save ni pringianen e kris, si talai armai le
Devleski/

50 0 Nikodim, kova savo avilosas mai anglal ko Isus
hai savo sas iekh anda lende, phendea lenghe:

— 51 Amari kris krisol le manusds kana ni asunela
les mai anglal hai kana ni gianel so kerdeas?

520n dine les anglal:

— I tu san andai Galileea? Rode hai dikh andail lila,
kd andai Galileea nai te inklel nici ak prooroko.

E giuvli kai kurvisardeas

53 (Hai ghelos fiosavo ki peo kher.

Hai o Isus ghelos ko Plai le Maslinengo. 2 Hai
8 detehara andai reat pale avilos ko Templo, hai
saord manus aviles leste. Ov beslos tele hai sikavelas
len. 3 Atunci niste manus kai sikades e kris hai niste
fariseia andine leske 3k giuvli astardi kai kurvilas,
ciute lan ando maskar le manusdngo # hai phendes
le Isusoske:

— Sikaiitorina, e giuvli kadaia sas astardi kana
sovelas dk manusdsa. >0 Moisea poruncisardeas
amenghe ande krisd te mudaras baranta kadalendar
giuvlea. Tu so phenes?’

¢ Phenenas kadea kaste probin les kaste dastin te
arakhen leske daicii dos. Dar o Isus banghilos hai ra-
molas le naiesa p-e phuv.’ 7 Hai ki on sa pucenas les,
ustilos hai phendea lenghe:

— Saves anda tumende nai les bezeh, te ciudel an-
glal le bardsa anda late!s

8 Hai pale banghilos hai ramolas p-e phuv. ° Pdce
on asundes, dl mai bare teleardes iekh po iekh, mai
anglal al phure, kadea ka o Isus acilos korkoro hai
e giuvli ando maskar. 1°0 Isus ustilos hai phendea
lake:

— Giuvlie, kai si on? Konik ni phenel ki trabul te
meres?

1 Hai oi phendea leske:

— Nici iekh, raia!

Hai o Isus phendeas:

— Nici me ni phenav ki trabul te meres. Gia hai
dakanara ta na mai keres bezeh!)*

*7:35 0 kuvinto ,,greci” kathe hakeardeol neevreea.

kris.

Oloan 8.12-41

O Isus si e lumina le lumeaki

120 Isus pale dinea lenghe duma:

— Me sem e lumina le lumeaki. Savo avel pala
mande ni va phirela nici 3k data ando intuneariko,
hai va avela les e lumina le viataki.

13Kodolaske al fariseia phende leske:

— Tu phenes korkoro anda tute, kadea ki ki mar-
turia nai ciacii.

140 Isus dinea len anglal:

— Kear kana me phenav korkoro anda mande, mi-
rl marturia si ciacii, kd me gianav katar avilem hai
kai giav. Dar tume ni gianen katar avilem hai nici kai
giav. 1> Tume krison ak krisimasa manusasko. Me ni
krisov kanikas. 1 Hai kear kana krisov, muro krisi-
mos si ciacio, pentru ka ni krisov korkoro, hai o Dad
kai dinea man drom si manta. 17 Kear anda tumari
kris si ramome ka e marturia duie manusanghi si
ciacii. 18 Me phenav o ciacimos anda mande hai i o
Dad savo dinea man drom phenel o ciacimos anda
mande!

19 Atunci on phende leske:

— Kai si keo dad?

O Isus dineas anglal:

— Tume ni pringianen man nici man, nici mira
Dades. Te pringianenas man, pringianenas i mira
Dades.

200 Isus phendeas kadal vorbe kana sikavelas le
manusan ko Templo pasa o than kai andeon al love.
Hai koniva ni astardeas les, kd ni avilosas gi akanak
lesko ciaso.

O Isus nai andai lumea kadaia

21Kodolaske pale dinea lenghe duma:

— Me telearav hai tume si te roden man, hai si te
meren andad tumaro bezeh. Kai me giav, tume ni das-
tin te aven.

22Kadea ka al bare le evreenghe phendes:

— Si te mudarel pes? Ka phenel: «Kai me giav, tu-
me ni dastin te aven».

23 0v phendea lenghe:

— Tume sen katar telal, hai me sem opral. Tu-
me sen andai lumea kadaia, me ni sem andai lumea
kadaia. 24 Anda kodoia phendem tumenghe ki si te
meren andad tumare bezeha, ka ta na pakeana ki ME
SEM,” si te meren andd tumare bezeha.

25Kadea ka on phende leske:

(©Wycliffe Bible Translators, Inc.

— Kon san tu?

O Isus dinea len anglal:

— Me sem kon me phendem tumenghe anglal ka
sem. 26 But si man phenimasko hai krisimasko an-
da tumende, dar kova kai dinea man drom phenel o
ciacimos, hai me so asundem lestar kodoia phenav
le lumeake.

270n ni hakeardes kd delas lenghe duma anda o
Dad. 28 Hai kadea o Isus phendea lenghe:

— Kana tume va vazdena le Ciaves le Manusdsko,
atunci va pringianena kd me sem, hai ka ni kerav
khanci mandar, dar orso phenav si sar sikadea man
muro Dad. 2° Hai kova kai dinea man drom si manta.
Ni muklea man korkoro, ki intotdeauna kerav so les
placiol les.

30Kana o Isus phenelas il bukea kadala but manus
pakeaies andd leste.

O ciacimos hastravel tut

31Kodolaske o Isus phendeas le evreenghe save pa-
keaies anda leste:

— Kana sa va kerena mira vorbe, ciaces sen mi-
rd ucenicea. 32Hai si te pringianen o ciacimos, hai
o ciacimos va kerela tumen liberea.

330n dine les anglal:

— Ame seam 3l ciave le Avraamoske, hai kanikaske
nici ak data ni seamas robi. Sar phenes tu ki «si te
aven liberea»?

340 Isus dinea len anglal:

— Ciaces, ciaces phenav tumenghe: orkon trail an-
do bezeh sirobo le bezehaske. 35 O robo ni aciol ando
kher pentru totdeauna, dar o ciavo aciol pentru tot-
deauna.t3¢ Kodolaske kana o Ciavo kerel tumen libe-
rea, si te aven ciaces liberea. 37 Gianav ka sen il ciave
le Avraamoske, dar roden te mudaren man, ki mira
vorbe nai len than anda tumende. 38 Me phenav so
dikhlem kana semas le Dadesa, hai i tume keren ka-
dea sar asunden katar tumaro dad.

39 On dines anglal:

— Amaro dad si o Avraam.

O Isus phendea lenghe:

— Te senas al ciave le Avraamoske, kerenas il
fapte le Avraamoske. 4° Dar akanak roden te muda-
ren man man, dk manus savo phendea tumenghe
o ciacimos kai asundem katar o Del. Kadea daicii o
Avraam ni kerdeas. 4 Tume keren 3l fapte tumare

dadeske.

*8:24 ME SEM Ando Exodo 3:14 0 anav ME SEM si o anav le Ralesko.

On phende leske:

— Ame ni seam ciave kerde andai kurvia. Si amen
numa ak dad, o Del.

420 Isus phendea lenghe:

— Te sas o Del tumaro dad, iubinas man man, ka
me inklistem katar o Del hai sem kathe. Ni avilem
kda me kamnem, dar ov dinea man drom. %3 Soste
ni hakearen so phenav tumenghe? Kodolaske ki ni
dastin te asunen katar mird vorbe. 4 Tume sen katar
tumaro dad o beng, hai kamen te keren so kamel tu-
maro dad. Ov dd anglal mudarelas, hai ni besel ando
ciacimos, kd andi leste nai ciacimos. Kana phenel
o ohaiimos, del duma anda pire, ki si dk ohamno
hai o dad le ohaiimasko. 45 Hai k3 me phenav o cia-
cimos, ni pakean man. 46 Savo anda tumende dastil
te sikavel kd si man dos bezehaski? Kana phenav o
ciacimos, soste ni pakean man? 47 Savo si katar o Del
asunel katar al vorbe le Devleske. Kodolaske tume ni
asunen, kd ni sen katar o Del.

O Isus si mai anglal da sar o Avraam

48 A] bare le evreenghe dine les anglal:

— Ni phenas ame misto ki san samariteano hai si
tut beng?

490 Isus dineas anglal:

— Nai man beng, dar me cinstiv mira Dades hai tu-
me ni cinstin man. 59 Me ni rodav miri slava, si iekh
savo rodel lan hai ov si o krisitori. 51 Ciaces, ciaces
phenav tumenghe: kana orsavo kerel mirad vorbe,
nai te merel nici dk data."

>2Kadea ka al bare le evreenghe phende leske:

— Akanak gianas ka si tut beng: o Avraam mulos
hai i dl proorocea, hai tu phenes: «Kana orsavo kerel
mira vorbe, nai te merel nici 8k data.» 53 San tu mai
baro di sar amaro dad o Avraam, savo mulos? Hai i
al proorocea mules. Kon phenes tu kd san?

540 Isus dineas anglal:

— Kana me phenav kabor dd baro sem me, miri
slava nai khanceski. Muro Dad sikavel kabor d baro
sem me, ov anda savo tume phenen: «si amaro Del».
%5 Hai tume ni pringianen les, dar me pringianav les.
Kaste phenav kd ni pringianav les semas ak ohamno
sar tumende. Dar me pringianav les hai kerav leske
vorbe. 56 Tumaro dad o Avraam huklos dd bukurie
ki si te dikhel o ghes mira avimasko. Dikhlea les hai
bukurisailos.”

57Kadea ka al bare le evreenghe phende leske:

Oloan 8.42-9.12

— Nai tut nici peinda bars hai dikhlean le
Avraamos?

58 0 Isus phendea lenghe:

— Ciaces, ciaces phenav tumenghe: Mai anglal gi
kai te kerdeol o Avraam, ME SEM.

9 Kadea k4 liles bar kaste ciuden andd leste.” Dar
o Isus garadilos hai inklistos andai bar le Temploski.

O sastearimos le korasko

9 Kana nakhelas, o Isus dikhleas ak manus koro da
kana kerdilos. 2 Hai leske ucenicea pusle les:

— Rabi,* kon kerdeas bezeh da biandilos koro ka-
dav manus, ov sau lesko dad hai leski dei?

30 Isus dineas anglal:

— Nai ka kerdes bezeh nici o manus kadava, nici
leske dada, hai kadea kerdilos te dastil pes te avel si-
kade andd leste al fapte le Devleske. 4 So si ghes tra-
bul te keras &l fapte koleske savo dinea man drom.
Avel e reat, kana konik ni dastil te kerel buki. > Kabor
sem ande lumea, sem e lumina le lumeaki.

6Pace phendeas kadal vorbe, ciungardeas p-e
phuv hai anda o ciungarimos kerdeas cik hai makh-
leas al iakha le koraske le cikasa. 7 Pala kodoia phen-
dea leske:

— Gia hai thov tut ando pai kai buciol Siloamo

(savo hakeardeol ,,dino drom”). Atunci ov ghelos
hai thodea pes hai risailos dikhindos.y 8 Kadea ka al
vecini hai kola kai pringiandesas les mai anglal ka
manghelas phenenas:

— Nai kadava kai beselas hai manghelas?

% Aver phenenas:

— Ov si.

Aver phenenas:

— Na, dar ameal lesa.

Hai ov phenelas:

— Me sem!

10Kadea kd phende leske:

— Sar putardiles ke iakha?

Qv dineas anglal:

— O manus kai buciol Isus kerdeas cik hai makh-
leas mird iakha hai phendea manghe: «Gia ko pai o
Siloamo hai thov tut anda leste!» Kadea ka ghelem
hai thodem man hai avile mira iakha.

12Hai phende leske:

— Kai si 0 manus kodova?

Ov phendeas:

— Ni gianav.

U8:51 Ioan 3:16; 5:24; 6:47

Oloan 9.13-10.2

Al fariseia pucen le koris sar sastilos

Bingheardes kil fariseia koles kai sas mai anglal
koro. 4 Hai sas dk ghes Sabatosko kana o Isus ker-
deasas cik hai putardeasas leske iakha. 15> Atunci &l
fariseia pusle les i on sar aviles leske iakha. Hai ov
phendea lenghe:

— Ciutea manghe cik pil iakha, thodem man hai
dikhav.

16 Kodolaske aver andal fariseia phenenas:

— O manus kadava nai katar o Del, kd ni inkearel
o Sabato.

Aver phenenas:

— Sar dastil 3k manus bezehalo te kerel kadea
semnea?

Hai pharadiles maskar lende. 17 Atunci pale phen-
des le koraske:

— Tu so phenes anda leste ka putardeas ke iakha?

Ov phendeas:

— Si ak prooroko.

18 Dar il bare le evreenghe ni pakeaias ka ov sas
koro hai akanak dikhel, gi kana ni dines mui leske
dades hai leske da. 1 Hai pusle len:

— Si kadava tumaro ciavo, anda savo phenen ka
kerdilos koro? Sar da dikhel akanak?

20Kadea ka lesko dad hai leski dei dines anglal:

— Gianas ka kadava si amaro ciavo hai ka kerdilos
koro. 21 Dar sar dikhel akanak, ni gianas, hai ni gia-
nas nici kon putardeas leske iakha. Pucen les les, kd
ov si dastul dd baro! Hai ov va dela duma korkoro
anda peste.

22 Leski dei hai lesko dad phende kadal vorbe, ki
daranas katar 3l bare le evreenghe, ki on deja hota-
riserdesas: kana dakoniva va phenela kd o Isus si o
Kristos, te avel dino avri andai sinagoga. 23 Kodolas-
ke phende leski dei hai lesko dad:

— Si dastul dd baro, pucen les les!

24 Atunci pale dine mui le manusis kai sas koro hai
phende leske:

— Phen o ciacimos angla o Del!"z Ame gianas ki o
manus kadava si ak bezehalo.

250v dinea len anglal:

— Me ni gianav kana si dk bezehalo. Me iekh gia-
nav: kd semas koro hai akanak dikhav.

26 Atunci on pale phende leske:

— So kerdea tuke? Sar putardeas ke iakha?

270v dinea len anglal:

— Doar phendem tumenghe, dar ni asunden man.
Soste kamen te mai asunen mai ak data? Dar ni ka-
mena i tume te kerdeon leske ucenicea?

28 On zbdrisardes pd leste:

— Tu san lesko uceniko, hai ame seam al ucenicea
le Moiseaske! 2° Ame gianas ki o Del dineas duma le
Moiseaske,? dar anda kadava nici ni gianas katar si.

300 manus dinea len anglal:

— Kate si e mirarea, kd tume ni gianen katar si
ov hai ov putardeas mira iakha! 3! Gianas ki o Del
ni asunel le bezehalen, dar kana dakoniva cinstil le
Devles hai kerel leski voia, kodoles asunel les o Del.
32D4 kana si e lumea ni asundineailos te putrel da-
koniva 3l iakha ak koraske kerdo koro anda pi dei.
33 Kana o manus kadava ni afi sas katar o Del, ni das-
tilas te kerel daicii.

340n dine les anglal:

— Tu san kerdo ku sea ando bezeh hai tu sikaves
amen amen?

Hai dine les avri.

O koro pakeal ando Isus

350 Isus asundeas ka dine les avri, hai kana arakhlea
les phendea leske:

— Pakeas ando Ciavo le Manusdsko?

36 Ov dinea anglal:

— Kon si ov, raia, kaste pakeav anda leste?

370 Isus phendea leske:

— Dikhlean les, si kova savo del duma tusa.

38 Hai ov phendeas:

— Pakeav, Raia.

Hai Tnkinosailos leske. 3° O Isus phendeas:

— Me avilem ande lumea kadaia te dav e pronun-
tarea, ka kodola save ni dikhen, te dikhen, hai kola
kai dikhen, te aresen kora.

40Hai niste fariseia save sas lesa asundes kadal
vorbe hai phende leske:

— Kames te phenes ki i ame seam kora?

410 Isus phendeas lenghe:

— Te senas kord, ni senas dosale bezehdstar, dar
akanak phenen: «Dikhas», kadea ka acion dosale.

O Isus si o pastori o lacio

1 O — ICiaces, ciaces phenav tumenghe: kova

kai ni Intril poa udar ande bar le brakhean-
ghi hai hutel pa aver rig, kodova si cior hai tilhari.b
2Dar kon intril poa udar si pastori le brakheango.

*9:24 Phen o ciacimos angla o Del Ando originalo si: ,,De slava le Devles!”

3Kodoleske putrel o portari hai il brakhea asunen
lesko glaso, hai ov del mui pe brakhean pd anaveste
hai gial angla lende avri.  Kana inkaladeas piren sa-
ordn, gial angla lende, hai dl brakhea gian pala leste,
ka pringianen lesko glaso. ® Dar nici dk data ni gian
pala ak strdiino, hai va nasdna lestar, ki ni pringia-
nen lesko glaso.

SE pilda kadaia phendea lan lenghe o Isus, dar on
ni hakeardes so phenelas lenghe.

7 Atunci pale phendea lenghe o Isus:

— Ciaces, ciaces phenav tumenghe, me sem o udar
le brakheango. 8 Sea kai aviles mai anglal mandar si
cior hai tilharea, hai al brakhea ni asundes lendar.
®Me sem o udar.¢ Kana dakoniva va intrila prin man-
de, va avela hastrame. Va intrila, va inklela hai va
arakhela ciar. 190 cior ni avel, numa te ciorel, te ci-
nel hai te nimicil. Me avilem ka len te avel len viata,
hai oi te avel pherdi mistimos.

' Me sem o lacio pastori. O pastori o lacio del pi
viata andal brakhea. 12 Dar kova kai si pokindo, sa-
vo nai pastori, hai al brakhea nai leske, kana dikhel
kd avel o ruv, mukel le brakhean hai nasal. Hai o
ruv astarel hai pharavel le brakhean. 13 Kova kai si
pokindo nasal, ki si pokindo hai ni hal les e grija
le brakheanghi. 14 Me sem o lacio pastori hai miran
pringianav len hai on pringianen man, % sar prin-
gianel man o Dad, hai me pringianav le Dades, hai
dav miri viata andal brakhea. 1© Mai si man aver bra-
khea save nai anda kadav staulo. I kodolen trabul
te anav len. On va asunena katar muro glaso, hai
va avela dk turma dk pastoresa. 17 Anda kodoia iubil
man o Dad, kd me dav miri viata kaste lav lan palpa-
le. 18 Konik ni lel miri viata, dar me alov te dav miri
viata. Man si man zuralimos te dav lan, hai man si
man zuralimos te lav lan palpale. E porunka kadaia
lilem lan katar muro Dad.

19 Andai kauza kadal vorbenghe pale kerdineailos
pharaiimos maskar il evreea,d 20 hai but anda lende
phenenas:

— Si les beng, si dilo. Soste asunen les?¢

21 Aver phenenas:

— Al vorbe kadala nai &k manusaske bengalo. Das-
til ik beng te putrel il iakha le kordnghe?f

O Ioan 10.3-40

Al bare le evreenghe ni pakean ando Isus

22 Pala kodoia ando lerusalimo sas e sdrbatoarea: o
Ujimos le Templosko.” Sas o ivend. 23 O Isus phirelas
ande bar le Temploski ande Prispa le Solomonoski.
24Kadea kd dl bare le evreenghe kidineailes pd leste
hai phenenas leske:

— Gi kana mudares amaro ilo? Phen amenghe te
hakearas: tu san o Kristos?

250 Isus dinea len anglal:

— Phendem tumenghe hai ni pakean man. Al bu-
kea kai kerav len me ando anav mird Dadesko, ka-
dala phenen o ciacimos anda mande. 26 Dar tume ni
pakean, anda kodoia ki ni sen anda mird brakhea.?
27Mird brakhea asunen katar muro glaso, hai me
pringianav len hai on aven pala mande. 28 Hai me
dav len e viata vesniko. Hai nici dk data ni va ha-
saona, hai konik ni va tirdela len anda muro vast.
29 Muro Dad, savo dinea len manghe, si mai baro da
sea, hai koniva ni dastil te tirdel len anda o vast le
Dadesko.! 30 Me hai o Dad seam iekh.

31 Atunci 4l bare le evreenghe pale liles bar kaste
mudaren les. 320 Isus dinea len anglal:

— But bukea lacea sikadem tumenghe katar o
Dad. Anda savi andal bukea kadala mudaren man
bardnta?

33 0n phende leske:

— Na andak buki lacii mudaras tut baranta, hai an-
dak hula, kd tu savo san manus, kerdos Del.

340 Isus dinea len anglal:

— Nai ramome anda tumaro lil le krisako: «Me
phendem: Sen devla»?k 35Kana othe phendea len-
ghe «devlay, kolenghe kai dinea lenghe duma o ku-
vinto le Devlesko — hai e Skriptura ni dastil te avel
kerdi khanceski — 3¢ tume phenen anda kova saves o
Dad sfintosardea les hai dinea les drom ande lumea:
«Tu hulis», kd phendem: «Sem o Ciavo le Devlesko»?
37 Kana ni kerav dl bukea mirad Dadeske, ta na pakean
man! 38 Dar kana kerav len, kear kana man ni pakean
man, pakean al bukea kaste hakearen hai te pringia-
nen ki o Dad si and3 mande, hai me ando Dad!

39Kodolaske pale rodenas te astaren les, dar ov
hastralos anda lenghe vast. 4° O Isus pale ghelos in-
kealtar o Iordano, ando than kai boldeasas o Ioan

*10:22 Al manus sirbitorinas o ujimos le Templosko, ki ando bars 164 angla o Kristoso sfintosailos o

Templo pala so al greci mahrisardesas les.

Oloan 10.41-11.37

anglal, hai acilos othe. 41 Hai but manus aviles leste
hai phenenas:

— 0 Ioan ciaces ni kerdeas nici ak semno, dar sea
so phendeas ov anda kadava si ciace.

42 Hai othe but pakeaie andd leste.

O Isus giuvindil le Lazaros

Hai ak manus sas nasfalo, o Lazdr andai Be-
1 1 tania kai besenas e Maria hai e Marta, laki
phei. 2E Maria sas koia kai makhleas le Raies parfu-
mosa hai khosleas leske pirne pe balenta,! hai lako
phral o Lazdr sas nasfalo. 3 Kodolaske al pheia dines
drom ko Isus, phenindos:

— Raia, ita, kova saves iubis les si nasfalo.

4 Hai kana o Isus asundeas, phendeas:

— O nasfalimos kadava nai anda o merimos hai si
andai slava le Devleski, kaste avel sikado prin leste
kabor da baro si o Ciavo le Devlesko.

>0 Isus iubilas le Marta, lake phea hai le Lazdros.
¢ Deci kana asundeas ka ov si nasfalo, atunci acilos
dui ghes ando than kai sas. 7 Pala kadaia phendeas
le ucenicenghe:

— Haidin te gias pale ande Tudeia!

8 Al ucenicea phende leske:

— Rabi, akanak 3l bare le evreenghe rodenas te
mudaren tut baranta,™ hai pale kames te gias othe?

90 Isus dineas anglal:

— Nai desudui ciasuri ando ghes? Kana dakoniva
phirel o ghes, ni Impedekil pes, ki dikhel e lumina
kadal lumeaki. 1°Dar kana dakoniva phirel e reat,
impedekil pes, kd nai les lumina.

1 Pala kadal vorbe phendea lenghe:

— O Lazdro, amaro amal, sovel, dar giav te vazdav
les andai lindri.

12Kadea kd dl ucenicea phende leske:

— Raia, kana sovel, va kerdeola misto.

13 Dar o Isus dineas duma anda lesko mulimos, dar
on gindinas ka del duma andai odihna le sovimaski.
14 Atunci o Isus phendea lenghe te hakearen:

— O Lazdro mulos. ®Hai bukuriv man anda tu-
mende kd ni semas othe, kaste pakean. Dar haidin
te gias leste!

16 Atunci o Toma kai buciolas Geamano phendeas
kolenghe kai sas lesa ucenicea:

— Haidin te gias i ame kaste meras le Isusosal!

17 Atunci kana avilos o Isus, asundeas ki o Lazidro
si dd star ghes ando than le prahomasko. 13 E Beta-

(©Wycliffe Bible Translators, Inc.

nia sas pasa o lerusalimo, kam ki trin kilometrea,”
P hai but andal evreea avilesas ke Marta hai ke Ma-
ria kaste minglin len anda lengo phral. ?°Kana e
Marta asundeas ki avel o Isus, inklistis angla les-
te. Dar e Maria beselas ando kher. 2! Atunci e Marta
phendeas le Isusoske:

— Raia, te afi sanas kathe, muro phral ni afi mulo-
sas. 22 Dar i akanak gianav kd orso manghes katar o
Del, o Del va dela tut.

230 Isus phendea lake:

— Keo phral va ustela andal mule.

24E Marta phendea leske:

— Gianav kd va ustela andal mule, ke invierea ando
paluno ghes.

250 Isus phendea lake:

— Me sem e Invierea hai e viata. Kon pakeal an-
dd mande, kear kana merela, va traila, 26 hai sea kai
train hai pakean andd mande ni va merena nici dk
data. Pakeas tu e buki kadaia?

270i phendea leske:

— Da, Raia, me pakeav ka tu san o Kristos, o ciavo
le Devlesko, saves ajukearas les te avel ande lumea.

28 Hai phenindos kadala ghelis hai dineas mui ri-
gate pe phea le Maria hai phendea lake:

— O Sikaiitori si kathe hai del tut mui.

29 Sar oi asundeas, ustilis sigo hai teleardeas les-
te. 300 Isus Inka ni intrisailos ando gav hai sas ando
than kai maladea les e Marta. 3! Atunci il evreea kai
sas le Mariasa ando kher hai mingliinas lan, kana
dikhles ka e Maria ustilis sigo hai inklel avri, gheles
pala late, kd pakeaies ki gial ko than le prahomasko
te rovel othe. 32 Atunci kana e Maria areslis kai sas
o Isus hai dikhlea les, pelis ka leske pirne hai phen-
deas leske:

— Raia, te afi sanas kathe, ni afi mulosas muro
phral.

33 Atunci kana o Isus dikhlea lan rovindos, hai le
evreen kai avilesas lasa rovindos, holeailos ando du-
ho hai izdraias anda peste. 3 Pusleas:

— Kai ciuten les?

Hai on phendes:

— Raia, av hai dikh!

350 Isus rovelas. 3¢ Atunci il evreea phendes:

— Ita kabor iubilas les!

37 Dar aver maskar lende phendes:

— Oare ni dastilas kadava savo putardeas &l iakha
le koraske te kerel ta na merel nici o Lazaro?

*11:18 trin kilometrea Ando originalo 15 stadia, save si kam trin kilometri.

38 Deci o Isus pale holeailos anda peste, ghelos ko
than le prahomasko, savo sas dk pestera hai dk bar
sas ciutino ko mui. 3° O Isus phendeas:

— Den rigate o bar!

E Marta, e phei le muleski, phendea leske:

— Raia, deja khandel, ki si mulo da star ghes.

400 Isus phendea lake:

— Ni phendem tuke k3 kana pakeasa, va dikhesa e
slava le Devleski?

41Kadea kd dines rigate o bar. Hai o Isus vazdeas al
iakha opre hai phendeas:

— Dade, nais tuke k3 asundean man. 42Hai me
gianav kd intotdeauna asunes man, dar phendem
kadaia anda saord manus kai si kathe, kaste pakean
ka tu dinean man drom.

43 pace phendeas kadala, dinea mui glasosa zuralo:

— Lazdre, av avri!

44 Hai o mulo inklistos, phanglo pirnendar hai vas-
tendar doreanta pinzake hai lesko mui sas tnvalui-
me dk stergaresa. O Isus phendea lenghe:

— Putren les hai muken les te phirel!

Al bare le evreenghe hotiirin te
mudaren le Isusos

45Kadea ka but andal evreea kai avilesas ke Ma-
ria hai dikhlesas so kerdeasas o Isus, pakeaies anda
leste. 46 Dar aver anda lende gheles kil fariseia hai
phende lenghe so kerdeas o Isus. 47 Atunci &l rasaia
al bare hai il fariseia kides 3k konsilo hai phenenas:

— So te keras? Kd o manus kadava kerel but sem-
nea. 48 Kana mukasa les kadea, sea va pakeana anda
leste hai al romaia va pakeana kad ov kamel te avel
thagar hai va avena hai va nimicina i amaro than o
sfinto hai i amaro poporo.

49 Dar iekh anda lende, o Kaiafa, savo ando bars ko-
dova sas o rasai o baro, phendea lenghe:

— Tume ni gianen khanci, °° hai nici ni gindin ki si
mai misto anda amende te merel ak korkoro manus
anda o poporo hai ta na hasaol saoro neamo.

1 Dar kadaia ni phendea lan pestar, hai kd sas o
rasai o baro ando bars kodova, proorocisardeas ki o
Isus si te merel anda o neamo. 52 Hai na numa anda
peo neamo, haii te kidel le ciaven le Devleske, save si
risipime andd aver thema, kaste aven iekh. >3 Atunci
anda o ghes kodova hotdrisardes te mudaren les.

>4Kodolaske o Isus ni mai phirelas te dikheol mas-
kar al evreea, dar teleardeas andai Betania ando

Oloan 11.38-12.13

tinuto pasai mulani, andak foro kai buciolas Efraim,
hai acilos othe pe ucenicenta.

550 Ghes o baro le evreengo le Nakhimasko sas pa-
sa, hai but ustiles katar al gava ko Ierusalimo, anglao
ghes o baro kaste ujon pes.” >®Kadea ki besindos
ande bar le Temploski, rodenas le Isusos hai denas
duma maskar peste:

— So pakean? Va avela ko ghes o baro?

57 Dar al bare le rasaienghe hai al fariseia dinesas
porunci kd kana gianela dakoniva kai si o Isus, te
phenel lenghe kaste astaren les.

E Maria makhel il pirne le Isusoske
O Matei 26:6-13; O Marko 14:3-9

Kadea ka sove ghesenta angla o ghes o ba-
]. 2 ro le Nakhimasko, o Isus avilos ande Betania,
kai sas o Lazdro, saves vazdea les andal mule. 2 Hai
othe kerde leske hamos. E Marta slujilas hai o Lazadro
sas iekh anda kola kai besenas lesa ke sinia. 3 Atunci
e Maria lileas ak epas okavaki parfumo nardosko
ujo, but kuci, hai makhleas al pirne le Isusoske hai
khosleas leske pirne pe balenta. Hai o kher pherdi-
los katar o khandimos le parfumosko. 4 Atunci iekh
andal leske ucenicea, o Iuda o Iskarioteano, savo ur-
mealas te bikinel les, phendeas:

— 5Soste ni bikindineailos kadav parfumo trine
silenta dinarea” hai te dinesas pes le ciordnghe?

¢ Dar phendeas kadaia na ka sas les grija katar al
ciord dar ka ov sas cior hai leste sas e punga le lo-
venghi hai lelas so ciulas pes anda la. 7 Atunci o Isus
phendeas:

— Muk lan, ka oi inkeardea les anda o ghes mira
prahomasko! 8K3 3l ciord si tumenta intotdeauna,
dar me ni sem tumenta Intotdeauna.

°Hai but manus andal evreea asundes ka o Isus si
ande Betania hai aviles, na numa anda o Isus, dar i
te dikhen le Lazaros, saves vazdea les andal mule.
10 Atunci al bare le rasaienghe hotarisardes te mu-

daren i le Lazdros, 11 k3 anda leski kauza but andal
evreea telearenas lendar hai pakeaies ando Isus.

O Isus si primime sar thagar ando Ierusalimo

12 Andd le dongo ghes, dl but manus kai avilesas kal
ghesa 3l bare, kana asundes ki o Isus avel ko Ie-
rusalimo, Bliles kreci palmieroske, inklistes leske
anglal, hai denas mui:

*12:5 Ak dinari lelas ik manus pik ghes bukeako.
1771:55 Numerea 9:6-12; 2 Kronici 30:17-19

— ,,Osana!”

Kova kai avel ando anav le Raiesko si

binekuvintime”,°

o thagar le Israelosko!

140 Isus arakhleasas ak hidroro hai ustilos pa leste,
pala sar si ramome:

15 Na dara, e cei le Sionoski:

Ita, keo thagar avel

inklisto pak puio hdrneako.”P 16 Leske ucenicea
ni hakeardes anglal al bukea kadala, dar
mai palal, kana o Del sikadeas kabor dd baro
si o Isus, atunci andine peske goghi ka al
bukea kadala sas ramome anda leste, hai
kerdineailes leske.

17 Atunci al manus kai sas lesa kana dineas mui le
Lazdros anda o than le prahomasko hai vazdea les
andal mule phenenas mereo so dikhles. 18 Hai kodo-
laske Tnklistes but manus angla leste, kd asundes ka
kerdeasas o semno kodova. 1° Atunci al fariseia phe-
nenas maskar peste:

— Dikhen ka ame ni aresas kathinende. Ita kd e lu-
mea gial pala leste.

O Isus del duma anda peo merimos

20 Maskar kola kai avilesas kal ghesa al bare te n-
kinon pes, sas i niste greci. 2! Kadala aviles ko Filip,
kova kai sas andai Betsaida le Galileeaki, hai rughi-
sarde les:

— Raia, kamas te malados le Isusosa.

220 Filip ghelos hai phendeas le Andreske, o An-
drei hai o Filip gheles hai phendes le Isusoske. 23 Hai
o Isus dinea len anglal:

— Avilos o ciaso kaste dikheol pes kabor da ba-
ro si o Ciavo le Manusasko. 4 Ciaces, ciaces phenav
tumenghe: Kana e kukin le ghiveski ni perel ande
phuv hai nici ni merel, atunci aciol korkoro. Dar ka-
na merel, anel but rodo. 2> Kova kai iubil pi viata, va
hasarelalan, dar kon uril pi viata ande lumea kadaia,
va inkearela lan andai viata vesniko. 26 Kana slujila
manghe dakoniva, te inkeardeol pala man! Hai kai
sem me, othe va avela i muro slujitori. Kana dakoni-
va slujila manghe, o Dad va cinstila les.

27 Akanak muro ilo si tulburime. Hai so te phenav?
«Dade, hastra man anda o ciaso kadava»? Dar kodo-
laske areslem ko ciaso kadava. 28 Dade, sikav kabor
da baro si keo anav!

(©Wycliffe Bible Translators, Inc.

Atunci avilos 3k glaso anda o ceri:

— Sikadem les, hai pale va sikavava les.

29Kodolaske dl but manus kai sas othe hai asun-
des, phenenas kd sas ak bubuiimos. Aver phenenas:

— Ak Ingero dinea leske duma.

300 Isus dineas len anglal:

— Na anda mande asundineailos kadav glaso, dar
anda tumende. 3! Akanak si e kris kadai lumeaki,
akanak o mai baro kadal lumeako va avela ciudino
avri. 32 Hai me, kana va avava vazdino pa-i phuv,d va
tirdava saordn mande.

33 Phendea kadaia te sikavel sar si te merel.

34 Atunci dl manus dine les anglal:

— Ame asundeam ande Kris kd o Kristos aciol pen-
tru totdeauna.” Dar sar phenes tu ki o Ciavo le Ma-
nusasko trabul te avel vazdino? Kon si kadav Ciavo
le Manusdsko?

35 Atunci o Isus phendea lenghe:

— E lumina mai si dk tira timpo tumenta. Phi-
ren kabor timpo si tumen lumina, kaste na astarel
tumen o tuneariko! Kon phirel ando tuneariko ni
gianel kai gial. 3¢ Kabor timpo si tumen lumina, pa-
kean ande lumina, kaste aven manus luminake!

Pdce phendea lenghe kadal bukea, o Isus telear-
deas hai garadilos lendar.

But manus ni pakeaies

37 Dar, ku sea ka kerdeasas kadikitea semnea angla
lende, sa ni pakeanas andi leste, 38 kaste kerdeon al
vorbe le proorokoske Isaia:
»Raia, ciaces ni pakeaias koniva amare vorbe?
Hai ciaces, koniva ni dikhles dl bukea kerde
katar o vast o zuralo le Raiesko?”s
39 Kodolaske ni dastinas te pakean ando Isus, kd o
Isaia pale phendeas:
40 Korardeas lenghe iakha
hai zurardeas lengo ilo,
kaste na dikhen le iakhenta
hai ta na hakearen le ilesa hai ta na rin pes
kaste sastearav len.”t
410 Isaia phendea kadala ka dikhleas leski slava hai
dineas duma anda leste. #2Kear kadea, kear andal
mai bare, but pakeaies anda leste, dar ka darailes
katar 3l fariseia, ni phenenas orkaske, kaste na aven
dine avri andai sinagoga le evreenghi. 43 Anda kodo-

*12:13 0 kuvinto osana si ,,slava leski”. Ando Purano lil ,,osana” hakeardeolas , hastra amen”.

ia kd placiuias len te aven cinstime mai but katar al
manus da sar katar o Del.

440 Isus dineas mui:

— Kon pakeal andd mande, ni pakeal andd mande
dar pakeal andd kova kai dinea man drom. 4> Hai kon
dikhel man man, dikhel koles kai dinea man drom.
46 Me avilem sar lumina ande lumea, ka saora save
pakean andd mande ta na mai train ando Intunea-
riko. 47 Hai kana dakoniva asunel mird vorbe hai ni
inkearel len, na me krisov les. Kdci ni avilem te kri-
sov e lumea, dar avilem te hastravav e lumea. 8 Kon
ciudel man hai ni lel mird vorbe, si so te krisol les: 3l
vorbe save phendem len, kodola va krisona les ando
paluno ghes. 4° Anda kodoia kd me ni dinem duma
mandar, dar o Dad, kai dinea man drom, ov porun-
cisardea manghe so te phenav hai so te dav duma.
>0 Hai gianav ka leski porunka anel viata vesniko.
Kodolaske so me dav duma, dav duma sar phendeas
manghe o Dad.

O umilimos le Isusosko

Sas angla o ghes o baro le Nakhimasko.™ O

1 3 Isus gianelas kd avilos lesko ciaso kaste na-
khel andai lumea kadaia ko Dad. Totdeauna, iubilas
piren kai sas ande lumea, iubisardea len gi ko saro.
2Kana besenas te han, o beng deja ciuteasas ando ilo
le Iudasko, o ciavo le Simonosko Iskarioteano, o gin-
do te bikinel les. 3 O Isus gianindos kd o0 Dad dinea les
saora bukea andal vast, hai ka katar o Del avilos hai
ko Del gial, 4 ustilos katar e sinia, ciuteas rigate pe
toale, lileas dk stergari hai phanglea pes lesa. > Pala
kodoia ciuteas pai andik ligheano hai inceposailos
te thovel al pirne le ucenicenghe hai te khosel len le
stergaresa kai sas phanglo. ¢ Kana areslos ko Simon
Petru, kadava phendea leske:

— Raia! Tu te thoves mira pirne?

70 Isus dinea les anglal:

— Akanak ni hakeares so kerav, dar pala ak timpo
va hakearesa.

80 Petre phendea leske:

— Nici dk data ni va thovesa mira pirne!

O Isus dinea les anglal:

— Kana ni thovava tut, nai te avel tut rig manta!

20 Simon Petru phendea leske:

Oloan 12.44-13.26

— Raia, ha numa mira pirne! I mird vast hai i muro
saro!

100 Isus phendea leske:

— Kova kai si naiardo, ni trabul te thovel pes, nu-
ma pal pirne, ka si ujo dd sea. Hai tume sen uje, dar
na sea.

W Kodolaske phendeas: ,,na sea sen uje”, ka giane-
las kon bikinel les.

12 p3ce thodeas lenghe pirne hai lileas pe toale hai
beslos pale te hal, phendea lenghe:

— Hakearen so kerdem tumenghe? 13 Tume phe-
nen manghe «sikaiitori» hai «rai». Misto phenen,
ka i sem. 14 Deci kana me, o rai hai o sikaiitori tho-
dem tumare pirne, atunci i tume trabul te thoven al
pirne iekh avreske. 1> Sikadem tumen sar te keren,
kaste keren i tume so me kerdem tumenghe. 16 Cia-
ces, ciaces phenav tumenghe: O robo nai mai baro
da sar peo stdpino, nici kova kai sas dino drom nai
mai baro da sar kova kai dinea les drom. 7 Anda ko-
doia ka gianen kadal bukea, va avena bahtale kana
keren len.

8Ni dav duma anda tumende sea. Me gianav ko-
len saven alosardem len, dar alosardem len kas-
te pherdol e Skriptura: «Kova kai hal muro marno
vazdeas peo kilkii kontra miri.»V 1° Akanak phenav
tumenghe, gi kai te kerdeol, ka atunci kana va ker-
deola, te pakean ki ME SEM.T 20 Ciaces, ciaces phe-
nav tumenghe: Kon primil koles dino drom mandar,
man primil man, hai kon primil man man, primil ko-
les kai dinea man drom.

O Isus phenel ka si te avel bikindo

21 pala so phendeas kadal vorbe, o Isus tulburisailos
anda peo ilo hai phendeas lenghe kaste hakearen:

— Ciaces, ciaces phenav tumenghe, ki iekh anda
tumende va bikinela man.

22 k] ucenicea ni hakearenas anda kaste del du-
ma, hai dikhenas pes iekh pad aver. 23 Iekh anda leske
ucenicea, saves iubilas o Isus, beselas ke sinia pasa o
Isus.* 240 Simon Petru kerdea leske semno te pucel
les anda kaste del duma. 2> Kodolaske kodova ban-
ghilos karing o Isus hai phendea leske:

— Raia, savo si kodova?

26 0 Isus dineas anglal:

*13:1 0 ghes o baro le Nakhimasko si o ghes kana 4l evreea anen peske goghi ko ghes kana o ingero le

Oloan 13.27-14.17

— Si kodova saveske va dava ak prusuk marneski
pace bolava la.

Boldeas e prusuk le marneski hai dinea la le ludas-
ke, o ciavo le Simonosko Iskarioteano. 2 Hai pala e
prusuk o Satana Intrisailos andd kodova. Atunci o
Isus phendea leske:

— So si tut te keres, ker sigo!

28 Dar nici iekh anda kola kai besenas ke sinia ni
giangles anda soste phendea leske kadea. 2° Anda
kodoia kd le Tudas sas les e punga, aver pakeanas
k3 o Isus phendeas leske: ,,Kin so trabul amen andal
ghesa 3l bare” sau phendeasas leske te del daicii le
cioradn.” 30 Pice lileas e prusuk, o Iuda nklistos sigo
avri. Hai sas reat.

E porunka nevi dini katar o Isus

31 Atunci, kana o Tuda inklistos, o Isus phendeas:

— Akanak dikheol kabor da baro si o Ciavo le Ma-
nusasko, hai ov sikavel kabor dd baro si o Del. 32 Kana
ov sikavel kabor da baro si o Del, atunci i o Del va
sikavela kabor da baro si ov hai va sikavela imedi-
me. 33 Ciaorale, mai sem tira tumenta. Pala kodoia,
si te roden man hai sar phendem le mai barenghe
le evreenghe ki «kai me giav, tume ni dastin te
aven»," sa kadea phenav i tumenghe akanak. 34 Dav
tumen dk porunka nevi: te iubin tumen iekh avre-
sa. Sar iubiv tumen me, sa kadea te iubin tumen i
tume iekh pa aver! 35 Prin kadaia va gianena sea ka
sen mird ucenicea, kana si tumen dragostea iekh an-
da aver.

O Isus phenel sar ciudel pes o Petre lestar

36 0 Simon Petre puslea les:

— Raia, kai gias?

O Isus dinea les anglal:

— Kai giav, ni dastis te aves pala mande akanak,
dar mai palal va avesa pala ma.

370 Petre phendea leske:

— Raia, soste ni dastiv te avav pala tute akanak?
Va dava miri viata anda tute!

380 Isus dinea les anglal:

— Vadesaki viataanda mande? Ciaces, ciaces phe-
nav tuke ka ni va ghilabela o basno gi kana ni va
ohavesa trin drom ka ni pringianes man!

(©Wycliffe Bible Translators, Inc.
O Isus si o drom, o ciacimos hai e viata
O Isus phendeas:

]. 4 — Tumare ile ni trabul te aven tulburime.
Te pakean ando Del hai te pakean andd mande! ? An-
do kher mird Dadesko si but hoddi. Ta na afi sas
kadea, afi phendemas. Giav te kerav dk than anda
tumende. 3 Hai kana giava te kerav dk than anda tu-
mende, si te riv man, hai si te lav tumen manta kaste
aven i tumen kai sem me. 4 Hai gianen o drom karing
o than kai me giav.

>0 Toma phendea leske:

— Raia, ni gianas kai tu gias: sar dastis te gianas o
drom?

60 Isus phendeas:

— Me sem o drom, o ciacimos hai e viata. Konik
ni dastil te avel ko Dad, numa prin mande. 7 Te afi
pringiandenas man, afi pringianenas i mird Dades."
Hai dakanara pringianen les hai i dikhlen les.

80 Filip phendea leske:

— Raia, sikav amenghe le Dades hai aresel amen!

20 Isus phendea leske:

— Sem dd kadikita timpo tumenta hai tnka ni prin-
gianes man, Filipe? Kova kai dikhlea man man, dikh-
leas le Dades. Sar dastis te phenes: «Sikav amenghe
le Dades»? 1°Ni pakeas ki me sem ando Dad hai ki
o Dad si andd mande? Na mandar phenav al vorbe
save phenav len tumenghe, dar o Dad kai aciol anda
mande, kear ov kerel pi buki anda mande. 1 Pakean
man ka me sem ando Dad hai o Dad si anda mande.
Kana ni pakean man, pakean makar andai kauza ka-
dal bukeanghi! 12 Ciaces, ciaces phenav tumenghe:
Kon pakeal andd mande va kerela al bukea save me
kerav len. Hai va kerela bukea mai bare da sar ka-
dala, anda kodoia ka me giav ko Dad. 3 Hai orso va
manghena tume andd muro anav, va kerava, kaste
sikavel o Ciavo kabor di baro si o Dad. *Kana va
manghena manghe daicii andd muro anav, kodoia
va kerava.

O Isus phenel ka va dela drom o Duho Sfinto

— 15Kana iubina man, va inkearena mira porunci.
16 Hai me va rughiva le Dades hai ov va dela tumen
aver Ajutori te avel tumenta totdeauna, 17 o Duho le
ciacimasko. E lumea ni dastil te primil les, k& ni di-
khel les hai nici ni pringianel les. Tume pringianen

les, ki aciol tumenta hai va besela andd tumende.
18 Nai te mukav tumen orfaia, hai si te riv man tu-
mende. 1 Ink3 3k tira, hai e lumea ni va mai dikhela
man, dar tume va dikhena man. Pentru ka me traiv, i
tume va traiina. 2° Andd o ghes kodova va gianena ka
me sem andd muro Dad, tume sen andd mande, hai
me sem andd tumende. 2! Kas si mird porunci hai in-
kearel len, kodova iubil man. Hai kon iubil man man,
va avela iubime katar muro Dad. Hai i me va iubiva
les hai va kerdeova man leske pringiando.

220 Tuda (na o Iuda Iskarioteano) phendea leske:

— Raia, hai sar kerdeol kd va kerdeosa tut prin-
giando amenghe, hai na le lumeake?

230 Isus dinea les anglal:

— Kana iubila man dakoniva, va kerela mira vor-
be, hai muro Dad va iubila les. Va avasa leste, hai va
besasa andak than lesa. 24 Kon ni iubil man, ni inkea-
rel mird vorbe. Hai dl vorbe kai tume asunen len, nai
mira, hai si mirad Dadeske, savo dinea man drom.

25 Phendem tumenghe kadal bukea kabor mai sem
tumenta. 26 Dar mai inkeal o Ajutori, o Duho Sfin-
to, saves o Dad va dela les drom andda muro anav, va
sikavela tumen saora bukea hai va anela tumenghe
goghi sea so phendem tumenghe. 27 Mukav tumen-
ghe e pacea, dav tumen miri pacea. Ni dav lan tu-
menghe kadea sar del lan e lumea. Ta na tulburin
pes tumare ile hai nici ta na daran! 28 Asunden sar
me phendem tumenghe: «Telearav dar va riva man
tumende.» Te iubinas man, bukurinas tumen kd giav
ko Dad, ki o Dad si mai baro da sar mande. 2° Phen-
dem tumenghe akanak, anglal gi kai te kerdeol, ka
atuncia kana va kerdeola, te pakean. 3°Nai te mai
dav duma but tumenta, ki avel o mai baro le lumea-
ko kadaia, dar nai muro baro, 3! dar me kerav kadea
sar poruncisardea manghe o Dad, ka e lumea te gia-
nel kd me iubiv le Dades. Usten, te telearas katar!

O Isus si e vita hai ame seam al mladite

— I Me sem e vita e ciacii hai muro Dad si
]. 5 kai kerel e buki e rez. 2 Saora mladite kai ni
den rodo, ov cinel len, hai saord mladite kai den ro-
do, ujol len, kaste anen i mai but rodo. 3 Tume sen
deja uje andai kauza le vorbenghe kai phendem len
tumenghe. 4 Acion andd mande hai me va aciova an-
da tumende. Nici ak mlddita ni dastil te anel rodo
pestar kana ni aciol ande vita. Sa kadea nici tume ni
dastin te anen rodo kana ni acion andd mande. > Me
sem e vita hai tume sen dl mladite. Kon aciol andd

Oloan 14.18-15.24

mande hai me anda leste del but roade, ki tume ni
dastin te keren khanci bi muro. ¢ Kana dakoniva ni
aciol andd mande, si ciudino avri sar dk mlddita, hai
va sukeola. Kadal mladite kiden len, ciuden len an-
de iag hai si phabarde. 7 Kana acion andd mande hai
mird sikaiimata acion andd tumende, dastin te man-
ghen orso kamen, hai va kerdeola tumenghe. 8 Hai
kadea sikaven kabor di baro si muro Dad, kana anen
but rodo, hai kadea sikaven ki sen mira ucenicea.
9 Sar iubil man o Dad, kadea iubiv tumen i me. Acion
andd miri dragostea! 1 Kana inkearen mira porunci,
va aciona andd miri dragostea, kadea sar me nkear-
dem &l porunci mird Dadeske hai aciov andd leski
dragostea.

1 Phendem tumenghe kadal bukea ka miri buku-
ria te avel anda tumende, hai tume te aven pherde
bukuria. 12Kadaia si miri porunka, te iubin tumen
iekh pa aver, kadea sar me iubiv tumen. 13 Kanikas
nai les dragostea mai bari numa te del pi viata an-
da pe amal. ¥ Tume sen mird amal kana kerena so
porunciv tumenghe. 1> Dakanara angle ni mai phe-
nav tumenghe robi, ka o robo ni gianel so kerel lesko
stapino. Hai phenav tumenghe amal, ka sea so asun-
dem katar muro Dad kerdem tumenghe pringiando.
16 Na tume alosarden man man, hai me alosardem
tumen, hai ciutem tumen te gian hai te anen roada,
hai tumari roada te aciol, kadea ka o Dad te del tu-
men orso va manghena andd muro anav. 7 Kadaia
porunciv tumenghe: te iubin tume iekh pa aver!

E ura le lumeaki

— 18Kana e lumea urol tumen, anen tumenghe go-
ghi ki man urosardea man mai anglal tumendar.
19 Kana afi senas le lumeake, e lumea iubilas tumen
sar piren. Dar ni sen le lumeake, hai me alosardem
tumen andai lumea, kodolaske e lumea urol tumen.
20 Ta na bistren al vorbe kai phendem tumenghe: o
robo nai mai baro da sar peo stapino:* kana man ker-
de man te suferiv, va kerena tumen i tumen. Kana
kerdes mira vorbe, va kerena i tumare. 21 Va kere-
na tumenghe saord bukea kadala anda miri kauza,
ka on ni pringianen les koles kai dinea man drom.
22 Kana ni afi avilemas hai ni afi dinemas lenghe du-
ma, nas dosale bezehdstar. Dar akanak ni dastin te
phenen ki ni giangles ki keren bezeh. 23 Kon urol
man man, urol i mird Dades. %4 Kana ni afi kerdemas
maskar lende bukea save konik aver dakoniva ni ker-
dealen, nas dosale katar o bezeh kadava. Dar akanak

Oloan 15.25-16.30

kear ka dikhles i man hai i mird Dades, sa uron amen.
25 Dar kadaia kerdeol kaste kerdon 3l vorbe ramome
andd lengo Lil le sikaiimasko: urosarde man bi ciaci-
masko.Y 26 Dar kana avela o Ajutori, savo me va dava
les tumenghe drom katar o Dad, o Duho le ciacimas-
ko, savo avel katar o Dad, ov va phenela o ciacimos
anda mande. ?” Hai i tume va phenena o ciacimos
anda mande, kd senas dd anglal manta.

Phendem tumenghe kadal bukea kaste na
1 6 peren. 2 Va dena tumen avri andal sinagogi.
Hai mai but dd kadikita, va avela timpo ka orkon va
mudarela tumen va gindila ki kerel 3k buki kai ka-
mela o Del. 3 Va kerena kadal bukea anda kodoia, kd
ni pringiandes le Dades hai nici man.  Dar me phen-
dem tumenghe kadala ka atuncia kana va avela o
timpo te kerdeol, te anen tumenghe goghi ka phen-
dem len tumenghe. Ni phendem len tumenghe da
anglal, kad semas tumenta.

E buki le Duhoski Sfinto

— 5Dar akanak giav koleste kai dinea man drom hai
nici iekh anda tumende ni pucel man: «Kai gias?»
¢ Anda kodoia ka phendem tumenghe kadal bukea,
tumare ile pherdile tristetea. ? Dar ciaces phenav
tumenghe: Si mai misto anda tumende ka me te te-
learav. Kd kana me ni telearava, o Ajutori ni va avela
tumende. Dar kana telearava, va dava les tumenghe
drom. 8 Hai kana va avela ov, va sikavela le lumeake
ka nai lan ciacimos anda soste si o bezeh, o ciacimos
hai o krisimos. ® Andd soste si o bezeh, ka on ni pa-
kean andd mande; 1° andd soste si o ciacimos, kd giav
ka muro Dad hai tume ni mai dikhen man; 11 hai an-
da soste si o krisimos, ka o mai baro kadal lumeako
si krisome andai dos.

12Mai si man but te phenav tumenghe, dar aka-
nak ni dastin te inghearen len. 13 Dar kana avel ov,
o Duho le Ciacimasko, va phiravela tumen ka saoro
ciacimos. K& ni va dela duma pestar, hai va phenela
numa so asunel mandar, hai va phenela tumenghe
so si te avel. 140v va sikavela kabor sem da baro,
kd va lela so me phenav hai va phenela tumenghe.
15 Sea so si le Dades si muro, kodolaske phendem ka
lel so me phenav hai va phenela tumenghe.

O holearimos le ucenicengo kerdeol bukuria

— 16 Tira timpo hai ni mai dikhen man. Hai pale tira
timpo hai va dikhena man.

17 Atunci andal leske ucenicea phendes maskar
peste:

— So kamel te phenel amenghe kadalasa: «Tira
timpo hai ni mai dikhen man. Hai pale tira timpo
hai va dikhena man»? Hai kd «giav ko Dad»?

18 Anda kodoia on phenenas:

— So si kadala so phenel: «Ak tira timpo»? Ni gia-
nas so kamel te phenel.

190 Isus gianelas kd kamenas te pucen les hai pus-
lea len:

— Kodolaske pucen tumen maskar tumende ka
phendem: «Tira timpo hai ni mai dikhen man. Hai
pale tira timpo hai va dikhena man»? 2° Ciaces, cia-
ces phenav tumenghe ki tume va rovena hai va je-
lina, dar e lumea va bukurila pes. Hai va nekdjina
tumen, dar tumaro nekdjimos va kerdeola bukuria.
21E giuvli, kana si lan al dukha le kerimaske, nekajil
pes, kd avilos lako timpo te kerel. Dar pala so oi ker-
deas le ciaves, bistrel e dukh bukuriatar ka kerdilos
ak manus ande lumea. 22 Kadea i tume nekdjin tume
akanak, dar pale va dikhava tumen. Hai tumaro ilo
va bukurila pes, hai koniva ni va dastila te ciorel tu-
mari bukuria. 2> Ando ghes kodova nai te mai pucen
man khanci.

Ciaces, ciaces phenav tumenghe: orso va manghe-
na katar o Dad andad muro anav, ov va dela tumen.
24Gi akanak ni manglen khanci andd muro anav.
Manghen hai va dela pes tumenghe, ka tumari bu-
kuria te avel pherdi!

25 Phendem tumenghe kadal bukea andi pilde.
Dar avel o timpo kana ni va mai dava duma tumen-
ghe andd pilde hai va dava tumenghe duma misto
anda o Dad. 26 Ando ghes kodova, va manghena an-
dd muro anav. Hai me phenav tumenghe ka ni mai
trabul te rughiv me le Dades anda tumende. 27 Ka
kear o Dad iubil tumen, anda kodoia ka tume iubin
man hai pakean ki me avilem katar o Del. 28 Inklis-
tem katar o Dad hai avilem ande lumea. Pale mukav
e lumea hai giav ko Dad.

29 Leske ucenicea phendes:

— Dikh, akanak des duma misto, hai ni mai phenes
nici ak pilda. 30 Akanak gianas ka tu pringianes sea

hai k3 nai tut nevoia te pucel tut dakoniva. Kodolas-
ke pakeas ki avilean katar o Del.”

310 Isus dinea len anglal:

— Akanak pakean? 32 Asunen, avel o timpo hai
akanak avilos, kana fiosavo anda tumende va nasa-
na ki tumare khera hai va mukena man korkoro.
Dar me ni sem korkoro, kd o Dad si manta. 33 Phen-
dem tumenghe kadala kaste avel tumen pacea anda
mande. Ande lumea va avela tumen nekazuri, dar na
daran, me biruiisardem e lumea.

O Isus rughil pes anda peste

Pala so phendeas kadal bukea, o Isus vazdeas
]. 7 pe iakha karing o ceri hai phendeas:

— Dade, avilo o ciaso! Sikav kabor da baro si keo
Ciavo, ka i keo Ciavo te sikavel kabor di baro san
tu, 2 pala sar dinean les zuralimos pa saora manus,
kaste del len viata vesniko saoran kolen saven di-
nean len leske tu. 3 Hai kadaia si e viata vesniko: te
pringianen tut tut, o korkoro Del ciacio, hai man,
le Isusos Kristos. 4 Me sikadem kabor da baro san tu
pe phuv, kd termenisardem e buki savi dinean lan
manghe te kerav lan. 5 Hai akanak, Dade, sikav ka-
bor dd baro sem me angla tute, kabor da baro semas
tusa gi kai te avel kerdi e lumea.

O Isus rughil pes anda pe ucenicea

— 6Kerdem pringiando keo anav le manusanghe sa-
ve dinean len manghe andai lumea. Kire sas on, hai
tu dinean len manghe hai on asundes katar ke vor-
be. 7 Akanak on gianen ki sea so dinean man, si
tutar, 8 anda kodoia k3 dinem len al sikaiimata kai
tu dinean len manghe, hai on lile len. Hai ciaces gia-
nen ki me avilem tutar hai pakean kd tu dinean man
drom. ° Anda lende rughiv man. Ni rughiv man an-
dai lumea, hai anda kola saven dinean len manghe
tu, ka si kire. 19Sea so si muro si kiro hai so si ki-
ro si muro. Hai on sikaven kabor da baro sem me.
11 Me avav tute kadea ka ni mai sem ande lumea, dar
on si ande lumea. Sfintona Dade, pazisar len anda
keo anav, savo tu dinean les manghe, ka on te aven
iekh kadea sar seam ame. 12 Kabor timpo semas len-
ta, pazisardem len me andd keo anav, savo tu dinean
les manghe. Pazisardem len me hai ni hasailos nici
iekh anda lende, numa kova kai trabulas te hasaol,

Oloan 16.31-18.3

kaste kerdeol so phenel e Skriptura. 13 Dar akanak
avav tute, hai phenav kadal bukea kabor mai sem
ande lumea, ka len te avel len miri bukuria pherdi
anda lengo ilo. 14 Dinem len keo kuvinto, hai e lu-
mea urosardea len ka on nai le lumeake, kadea sar
nici me ni sem le lumeako. 1° Ni rughiv tut te les len
andai lumea, hai te pazis len katar o nasul. 1 On nai
le lumeake, kadea sar nici me ni sem le lumeako.
17 Sfintosar len prin o ciacimos! Keo kuvinto si o cia-
cimos. 18 Kadea sar tu dinean man drom man ande
lumea, sa kadea dinem len i me drom len ande lu-
mea. 1 Sfintov man anda lende, kodolaske ka i on te
aven sfintome ciaces.

O Isus rughil pes anda saora kola kai
va pakeana anda leste

— 20 Me ni rughiv man numa anda lende, hai i anda
kola kai va pakeana andd mande kana asunen len-
ghe vorbe, 2! ka sea te aven iekh, kadea sar tu, Dade,
san andd mande, hai me sem anda tute. Rughiv man
ka on te aven andd amende, ka e lumea te pakeal
kad tu dinean man drom. 22Dinem len e slava savi
tu dinean lan manghe, ka on te aven iekh, sa kadea
sar ame seam iekh. 23 Me andi lende, hai tu and3
mande, ka on te kerdeon ciaces iekh, hai e lumea te
gianel ka tu dinean man drom hai ka iubis len, sar
iubis man i man. 24 Dade, kamav ka othe kai sem me
te aven i kola saven dinean len manghe, ka on te di-
khen mirf slava, e slava savi dinean lan manghe tu,
ka iubisardean man mai anglal gi kai te kerdeol e lu-
mea. 25 Ciaceia Dade, e lumea ni pringianel tut, dar
me pringianav tut, hai kadala gianen ki tu dinean
man drom. 26 Kerdem lenghe pringiando keo anav,?
hai si te mai kerav les pringiando, ka e dragostea kai
sikadean lan manghe tut, te avel anda lende hai me
te avav andd lende.

O Iuda anel le soldaten te astaren le Isusos

Pdce phendeas dl bukea kadala, o Isus inklis-
1 8 tos anda o foro hai ghelos inkealtar e har le
Kedronoski pe ucenicenta. Othe sas dk bar anda sa-
vi Intrisailos pe ucenicenta. ? O Iuda, savo bikindeas
les, pringianelas o than kadava, ka o Isus maladi-
losas butioar othe pe ucenicenta. 3Kadea ki o Iuda
lileas o grupo le soldatengo hai garz dine drom katar

*16:30 Ando verseto 30 l ucenicea pringiandes ki ov giangleas mai anglal so on kamnes te pucen les ando

il bare rasaia hai katar 4l fariseia,” hai aviles othe
felinarenta, faklienta, ciureanta hai rovleanta. 40
Isus, savo gianelas sea so si te kerdol pes leske, in-
klistos hai puslea len:

— Kas roden?

>0On dine les anglal:

— Le Isusos anda o Nazareto.

Ov phendea lenghe:

— Me sem.

O Tuda, savo bikindea les, i ov beselas anddk than
lenta. ® Kana o Isus phendea lenghe: ,,Me sem”, dine
pes palpale hai peles ke phuv. 7 Kadea kd pale puslea
len:

— Kas roden?

On phende leske:

— Le Isusos anda o Nazareto.

80 Isus dinea len anglal:

— Phendem tumenghe kd me sem. Atunci kana
man roden man, muken kadal manusan te telearen!

Kadea dinea duma kaste kerdeon 3l vorbe kai
phendeasas len: ,,Ni hasardem nici iekhes anda kola
saven dinean len manghe.”2 1° Atunci o Simon Pe-
tre, saves sas les dak sabia, Inkaladea lan hai dinea
dab le slujitores le bare rasaiesko hai cindeas lesko
kan o ciacio. O anav le robosko sas Malhus. 1! Atunci
o Isus phendeas le Petreske:

— Ciu ki sabia ande teaka! Ta na peav o paharo kai
dinea les manghe o Dad?

O Isus si ingheardo ko Ana

12 Atunci o grupo le soldatengo le kdpitanosa hai al
gdrzi dine drom katar 3l bare le evreenghe astardes
le Isusos hai phangle les. 13 Inghearde les anglal ko
Ana, kd sas o sokro le Kaiafasko, savo sas rasai baro
ando bars kodova. 1 O Kaiafa sas kova kai sikadeasas
le baren le evreenghe ka si mai misto te merel dk
manus korkoro anda o poporo.

O Petre phenel ka ni pringianel le Isusos

150 Simon Petre hai aver uceniko gheles pala o Isus.
0O uceniko kadava sas pringiando katar o rasai o ba-
ro, kadea ka ntrisailos ande bar le bare rasaieski,
16 dar o Petre acilos avri pasai poarta. Koaver uce-
niko, savo sas pringiando le bare rasaieske, inklistos
avri, dineas duma le portireasasa, hai lileas andra
le Petres. 17 Atunci e slujitoarea savi sas portireasa,
phendea le Petreske:

— Na kumva san i tu iekh andal ucenicea kadal
manusaske?

Ov phendeas:

— Ni sem.

18 A] slujitorea hai 4l garzi kerdesas dk iag anga-
renghi, kd sas sil, besenas othe hai tateonas. O Petre
beselas i ov lenta hai tateolas.

O baro rasai pucel le Isusos

19 Atunci o rasai o baro pusleas le Isusos anda leske
ucenicea hai anda lesko sikaiimos. 20 O Isus dinea les
anglal:

— Me dinem duma te asunel saorf lumea. Intot-
deauna sikadem andal sinagogi hai ko Templo, othe
kai maladeon saora evreea, hai ni phendem khanci
cioreal. 2! Soste puces man man? Puci kolen kai
asundes man, so phendem lenghe! Ita ka on gianen
so dinem duma.

22 P3ce phendea kadala, iekh andal garzi kai bese-
las othe dinea les dab le palmasa, phenindos leske:

— Kadea des anglal le bare rasaies?

230 Isus dinea les anglal:

— Kana phendem daicii nasul, sikav so sas nasul.
Dar kana dinem duma misto, soste des man dab?

24 Atunci o Ana dinea les drom phanglo ko baro ra-
sai o Kaiafa.

O Petre pale ciudel pes katar o Isus

250 Simon Petre beselas hai tateolas pasai iag. Ka-
dea kd sas puslo:

— Na kumva san iekh andal leske ucenicea?

Dar ov ciudea pes hai phendeas:

— Ni sem!

26Jekh andal slujitorea le bare rasaieske, dk ru-
da kolesa saveske o Petre cindeas lesko khan,
phendeas:

— Ni dikhlem tut me lesa ande bar?

270 Petre pale ciudea pes. Hai imedime ghilaba-
deas o basno.

O Isus angla o Pilat

28Pala kodoia dl bare le evreenghe ingheardes le
Isusos anda o kher le Kaiafasko ko palato le guverna-
toresko. Sas detehara andai reat. Hai on ni intrisailes
ando palato kaste na mahrin pes kaste dastin te han
e sinia le Nakhimaski. 2° Kodolaske o Pilat inklisto
avri lende hai phendea lenghe:

*18:3 Al soldatea sas andai armata le romaienghi hai 3l girzi sas evreea katar o Templo.

— So dos anen kontra kadal manusaski?

300n dine les anglal:

— Kana kadav manus ni kerdeasas bukea nasul, ni
afi dasas les pa keo vast!”

31 Atunci o Pilat phendea lenghe:

— Len les tume hai krison les pala tumari kris!

Al evreea phende leske:

— Amenghe nai amenghe ingaduiime tumendar te
mudaras khanikas.

32Kadala kerdineailes kaste kerdeon 3l vorbe le
Isusoske kana phendeas sar va merela.c™ 33 Atunci
o Pilat risailos ando palato, dinea mui le Isusos hai
phendea leske:

— San tu o thagar le evreengo?

340 Isus dinea les anglal:

— Tutar phenes e buki kadaia sau phende tuke
aver anda mande?

350 Pilat dinea les anglal:

— Ni gianes ki ni sem evreeo? Keo neamo hai al
rasaia al bare dine tut pa muro vast. So kerdean?

36 0 Isus dinea les anglal:

— Muro thagarimos nai andai lumea kadaia. Ka-
na muro thagarimos sas andai lumea kadaia, mira
slujitorea afi mardilesas ta na avav dino pal vast le
barenghe le evreenghe. Dar ni, muro thagarimos nai
katar.

37 Atunci o Pilat phendea leske:

— Kadea, san thagar?

Hai o Isus dineas anglal:

— Sar tu phenes, sem thagar. Kerdilem anda ka-
daia hai anda kadaia avilem ande lumea te phenav
o ciacimos. Orkon si anda o ciacimos kerel so me
phenav.

38 0 Pilat phendea leske:

— So si o ciacimos?

Pdce phendeas kadaia, o Pilat pale tnklistos kal
evreea hai phendea lenghe:

— Me ni arakhav nici dk dos anda leste! 3° Dar si
tumen obicei te inkalavav dakanikas di o ghes le Na-
khimasko. Kadea, kamen te inkalavav tumenghe «le
thagares le evreengo»?

40 Atunci on palpale dine mui:

— Na les, hai le Barabas!

OIoan 18.30-19.13

O Baraba sas iekh anda kola kai ustenas kontra le
romaienghi.

Atunci o Pilat lileas le Isusos hai ciuteas te
]. 9 biciuin les. 2 Al soldatea khubdes dk koroana
karnenghi, ciutes lan leske po sdro hai hureade les
dk mantauasa loli. 3 Avenas leste hai phenenas leske:

— Te trail o thagar le evreengo!

Hai denas les palme. 4 O Pilat pale inklistos avri hai
phendea le evreenghe:

— Ita, anav les tumenghe avri, kaste gianen ka ni
arakhav nici dk dos anda leste!

> Atunci o Isus inklistos avri, phiraindos e kununa
le karnenghi hai e mantaua purpurio. O Pilat phen-
dea lenghe:

— Ita 0 manus!

¢ Atunci kana dikhle les al bare le rasaienghe hai
al garzi le Temploske, dine mui:

— Rastignisar les! Rastignisar les!

O Pilat phendea lenghe:

— Len les tume hai rastignin les! K me ni arakhav
nici ak dos anda leste!

7 Al bare le evreenghe dine les anglal:

— Amen si amen 3k kris hai pala e kris kadaia ov
trabul te merel, ka dinea pes ka si o Ciavo le Devles-
ko.d

8 Kana o Pilat asundeas kadal vorbe, darailos i mai
but. 2 Ghelos pale ande sala le krisaki hai pusleas le
Isusos:

— Katar san?

Dar o Isus ni dinea les anglal. 19 Atunci o Pilat
phendea leske:

— Ni des duma manta? Ni gianes ka me dastiv te
dav keo drom hai me dastiv te rastigniv tut?

110 Isus dinea les anglal:

— Ni dastisas te keres manghe khanci kana na fi
sas tuke dino opral. Kodolaske kova kai dinea man
pd keo vast si les ak bezeh mai baro.

12 pala kodoia o Pilat rodelas te del lesko drom, dar
al evreea denas mui:

— Kana desa o drom kadal manusdsko, ni san amal
le bare thagaresa, le cezarosa! Orkon phenel ka si
thagar si kontra le cezaroski!

13 Atunci kana asundeas o Pilat kadal vorbe, inka-
ladeas avri le Isusos hai beslos po skauno le kriseako,

ando than kai buciolas Pardoseala andal Bar, savo
ande cib le evreenghi buciol Gabata. 1 Sas o ghes
kana pregatinas pes anda o ghes o baro le Nakhimas-
ko,"® kam ki le sovengo ciaso.! O Pilat phendeas le
evreenghe:

— Italo tumaro thagar!

15Kadea kd on dine mui:

— Le les, le les, rastignisar les!

O Pilat puslea len:

— Te rastigniv tumare thagares?

Al bare le rasaienghe dines anglal:

— Ame nai amen aver thagar, numa o baro thagar,
o cezar!

16 Atunci o Pilat dinea les pa lengo vast kaste avel
rastignime.

E rastignirea le Isusoski

Kadea k4 liles le Isusos hai inghearde les. 17 Inghea-
rindos peo trusul, o Isus inklistos anda o foro gi ko
than kai buciol O Than o Kokalo le Saresko, savo
ande cib le evreenghi buciol Golgota. 18 Othe rastig-
nisarde les anddk than nka duienta, iekh anddk rig
hai koaver anda koiaver rig, hai ando maskar sas o
Isus. 1° O Pilat ramosardeas 3k texto kai phenelas: ,,0
Isus o nazariteano, o thagar le evreengo”, hai ciu-
tea les po trusul. 200 than kai sas radstignime o Isus
sas pasd katar o foro, hai kodolaske but evreea ceti-
sardes o texto kadava. Hai sas ramome ande cib le
evreenghi, ande latina hai ande greaka. 2! Atunci al
bare rasaia le evreenghe phendes le Pilatoske:

— Na ramosar «O thagar le evreengo», hai kd «O
manus kadava phendeas: ‘Me sem o thagar le evre-
engo’ »!

220 Pilat dineas anglal:

— So ramosardem, ramosardem.

23 Pice al soldatea rastignisardes le Isusos, liles
leske toale hai hulade len anda star riga, pok rig
anda fiosavo soldato. Liles i lesko gad kai sas bi
suiimasko, andak kotor dd opral gi tele. 24 Atunci
phendes iekh avreske:

— Ta na keras les kotora, hai te das le zalosa kasko
avelal

Kadaia kerdilis kaste kerdeol so sas ramome: ,,Hu-
lades mird toale maskar peste hai dines le zalosa an-
da muro gad.” Kadea ki kadaia kerdes il soldatea.

25 Pasa o trusul le Isusosko besenas leski dei, e phei
leske daki, e Maria le Klopaski hai e Maria andai
Magdala. 26 Kana o Isus dikhleas pe da hai pasa la-
te pe ucenikos saves iubilas les, phendeas pe dake:

— Giuvlie, akanak kova si keo ciavo!

27 Phendeas i le ucenikoske:

— Itali ki dei!

Hai de atuncia o uceniko lilea lan peste khere.

O Isus merel

28 palakodoia o Isus, savo gianelas kd akanak sea ter-
menisailos, kaste kerdeol so sas ramome, phendeas:

— Si manghe trus.8

29 Othe sas ciutino ak vaso moleasa sukli, kadea ka
kingheardes ak bureto ande mol e sukli, ciute les an-
dik trestia isoposkih hai inghearde les ki lesko mui.!
30 Hai pace pileas e mol e sukli, o Isus phendeas:

— Termenisailos.

Hai bangheardeas peo saro hai dineas peo duho.

31 Sas parastui, hai o Sabato kodova sas dk ghes ba-
ro. Kadea ka dl evreea, kaste na acion al trupuri po
trusul ando timpo le Sabatosko, mangles le Pilatoske
te nkhearen lenghe pirne hai te aven lile poa tru-
sulJ 32Kadea k4 il soldatea aviles hai inkheardes il
pirne le angluneske, pala kodoia i kolavreske kai sas
rastignime lesa. 33 Dar kana aviles ko Isus hai dikh-
les kd si mulo, ni inkheardes leske pirne. 34 Dar iekh
andal soldatea pusadeas lesko prasavo le sulitasa hai
sigo thabdeas rat hai pai. 3> Kova kai dikhleas e buki
kadaia phendeas anda kadaia, hai leski marturia si
ciacii, hai ov gianel ki phenel o ciacimos. Hai phenel
kadaia ka i tume te pakean. 3¢Kadala kerdineailes
kaste kerdeol so sas ramome: ,Nici iekh andal les-
ke kokalea ni va avela inkheardo” .k 37 Hai and3 aver
than e Skriptura mai phenel: ,,Va dikhena koleste
saves pusade les.”!

O Isus si lilo poa trusul hai si prahome

38 Pala kodoia o Iosif andai Arimateia mangleas le Pi-
latoske te mukel les te lel o trupo le Isusosko. Ov sas

*19:14 0 ghes o baro le Nakhimasko si o ghes kana il evreea anen peske goghi ki kana sas ando Egipto, o

uceniko le Isusosko, dar cioreal, daratar le barenghi
le evreenghe.™ O Pilat muklea les, kadea ka ov avilos
hai lileas o trupo le Isusosko. 3° Avilos i o Nikodim,
kova kai anglal ghelosas e reat ko Isus, hai andineas
smirna hamime aloiasa kam &k sil litre.” 40 Atunci
liles o trupo le Isusosko hai pakearde les andd dorea
pinzake, le dikolonosa, pala o obicei le prahomasko
kil evreea. 41 Ando than kai sas rastignime o Isus sas
ak bar, hai ande bar sas dk than prahomasko nevo,
kai ni sas ciutino koniva.” 42 Kodolaske ciutes othe
le Tsusos, kd kal evreea sas e parastui, hai kd o than
le prahomasko sas pasa.

O than le prahomasko nango

Kurke, o angluno ghes anda o kurko, deteha-
2 O ra andai reat kana tnka mai sas tuneariko, e
Maria andai Magdala ghelis ko than le prahomasko,
hai dikhleas ka o bar sas dino rigate poa than le pra-
homasko. 2 Atunci naslis hai ghelis ko Simon Petru
hai kolavreste uceniko, saves iubilas les o Isus, hai
phendea lenghe:

— Liles amare Raies anda o than le prahomasko,
hai ni gianas kai ciute les.

3 Atunci o Petre hai koaver uceniko inklistes hai
gianas karing o than le prahomasko. 4 Al dui ince-
posailes te nasdn andadk than. Dar koaver uceniko
nasdlas mai sigo dd sar o Petre hai areslos mai an-
glal. 5Banghilos hai dikhleas &l dorea le pinzake®
tele, dar ni Intrisailos. ® Atunci o Simon Petre, kai
avelas pala leste, arezlos i ov hai intrisailos ando
than le prahomasko, hai dikhleas al dorea le pinza-
ke tele. 7 Hai o stergari, savo sas po sdro le Isusosko,
nas le doreanta le pinzake, hai sas ciutino anda aver
than korkoro, kerdo sulo. 8 Atunci koaver uceniko,
kai arezlosas mai anglal ko than le prahomasko, in-
trisailos i ov hai dikhleas hai pakeaias. ®Kd inka ni
hakearenas so sas ramome: ka o Isus trabulas te in-
viol andal mule. 1° Pala kodoia &l ucenicea risaile kd
pe khera.

O Isus sikadeol le Mariake andai Magdala

1 Dar e Maria beselas avri pasa o than le prahomas-
ko hai rovelas. Hai kana rovelas, banghilis te dikhel
ando than le prahomasko. 12 Hai dikhleas dui inge-
rea andd parnimaste, besindos ando than kai sas

O Ioan 19.39-20.23

ciutino o trupo le Isusosko, iekh ko saro hai iekh kal
pirne. 13 Hai on phende lake:

— Giuvlie, soste roves?

Oi phendea lenghe:

— K3 liles mird Raies, hai ni gianav kai ciute les.

14p3ce phendeas kadal vorbe, boldineailis hai
dikhleas le Isusos besindos othe anda pirnende, hai
ni gianelas kd si o Isus. 1> O Isus phendea lake:

— Giuvlie, soste roves? Kas rodes?

Oi pakeaias ka si o gradinari hai phendea leske:

— Raia, kana tu lilean les, phen manghe kai ciu-
tean les, hai va giava te lav les.

16 O Isus phendea lake:

— Marie!

Oi boldineailis hai phendea leske ande cib le
evreenghi:

— Rabuni!

Kai hakeardeol: ,,Sikaiitorina!” 17 O Isus phendea
lake:

— Na Inkear man, ka 1nka ni ustilem ko Dad. Hai
gia kd mira phral hai phen lenghe ka usteav ka muro
Dad hai ka tumaro Dad, ka muro Del hai k3 tumaro
Del!

18 Maria andai Magdala ghelis hai phendeas le
ucenicenghe:

— Dikhlem le Raies!

Hai phendea lenghe so phendeas lake o Isus.

O Isus sikadeol le ucenicenghe

19 Ande reat sa kodol kurkeski, kana al udara le tha-
neske kai sas kidine 3l ucenicea sas phandade dara-
tar katar 3l bare le evreenghe, avilos o Isus, beslos
anda lengo maskar hai phendea lenghe:

— Pace tumenghe!

20 Hai pace phendeas kadal vorbe, sikadea lenghe
pe vast hai peo prasao. Kadea ka al ucenicea bu-
kurisailes ki dikhles le Raies.P 2! Atunci o Isus pale
phendea lenghe:

— Pace tumenghe! Sar man dinea man drom o
Dad, kadea i me dav tumen drom.

22Hai pace phendeas kadala, phurdeas pa lende
hai phendea lenghe:

— Len o Duho Sfinto! 23 Kana va iertina dakanikas-
ke bezeha, va avela iertime, hai kana avrenghe ni va
putrena lenghe bezeha, nai te aven putarde.

O Isus sikadeol le Tomaske

24Dar o Toma, phendo Geamano, iekh andal desu-
dui, nas lenta kana avilos o Isus. 2> Kadea k& kolaver
ucenicea phende leske:

— Dikhleam le Raies!

Dar ov phendeas lenghe:

— Nici dk data ni va pakeava, kana ni va dikhava
andd leske vast o semno le karfengo hai kana ni va
ciava muro nai ando semno le karfengo hai kana ni
va ciava muro vast andi lesko prasao!

26 pala ak kurko, al ucenicea le Isusoske sas pale
ando kher, hai sas i 0 Toma lenta. Kana al udara sas
phandade, avilos o Isus, beslos anda lengo maskar
hai phendeas:

— Pace tumenghe!

27 Pala kodoia phendeas le Tomaske:

— An kathe keo nai hai dikh ka mira vast! Hai an
keo vast hai ciu les anda muro prasao! Hai na av bi
pakeamasko hai av pakeamasa!

28 0 Toma dinea les anglal:

— Muro Rai hai muro Del!

290 Isus phendea leske:

— Anda kodoia ka dikhlean man, pakeaian. Bahta-
le si kola kai ni dikhle dar sa pakeaie.d

Soste si ramome o lil kadava?

30 Hai o Isus mai kerdeas but aver semnea angla pe
ucenicea, save nai ramome ando lil kadava, 3! dar il
bukea kadala sas ramome ka tume te pakean ki o
Isus si o Kristos, o Ciavo le Devlesko, hai anda kodoia
ka pakean, te avel tumen viata prin lesko anav.

O Isus sikadeol ko Lako le Tiberiadiako

Pala kodoia o Isus sikadilos pale pe uceni-
2 ]. cenghe ko Lako le Tiberiadiako. Sikadilos
lenghe kadea: 2 O Simon Petre, 0o Toma (phendo Gea-
mano), o Natanael andai Kana ande Galileea, il cia-
ve le Zebedeoske hai aver dui ucenicea anda leske
sea sas kidine andak than. 3 O Simon Petre phendea
lenghe:

— Giav te astrav macio.

— Gias i ame tusa — phende leske kolaver. Kadea
ka gheles hai ustiles ande korabiia, dar ande reat
kodoia ni astardes khanci. 4 Kana parnilosas, o Isus
beselas pe rig le paieski. Dar dl ucenicea ni pringian-
des ki si o Isus. > O Isus phendea lenghe:

— Ciavorale, kadea si ki nai tumen macio?

On dine les anglal:

— Nai amen.

— 6Ciuden o ndvodo pe rig e ciacii le korabiiaki
hai va arakhena! — phendea lenghe ov. Kadea ki on
ciude les, hai ni mai dastinas te inkalaven les andai
kauza le bute maceski. 7 Atunci o uceniko saves iu-
bilas les o Isus phendea le Petreske:

— SioRail

Kana o Simon asundeas ka si o Rai, lileas hai phan-
gleas e haina pa peste, ki sas nango, hai huklos ando
pai. 8Hai kolaver ucenicea aviles le korabiiasa, ka
nas dur katar e rig le paieski, doar kd ak sil metrea
dd dur.” Tirdes o navodo le macesa. 9 Kana arezles ke
rig le paieski, dikhles othe 3k jaro angarengo, macio
po jaro hai marno. 120 Isus phendea lenghe:

— Anen andal mace kai astarden len akanak!

110 Simon Petru ustilos ande barka hai tirdeas o
navodo pe rig le paieski, pherdo ak sal hai peinda
hai trin mace bare. Dar ku sea ka sas kadiki dd but,
o navodo ni cindilos. 12 O Isus phendea lenghe:

— Aven te han!

Hai nici iekh andal ucenicea ni indraznisardeas te
pucel les: ,,Kon san?” Ka on gianenas ka si o Rai. 130
Isus pasilos, lileas o marno hai dinea les lenghe. Sa
kadea kerdeaile macesa. 14 Kadava akanak sas le tri-
nengo drom kana sikadilos o Isus le ucenicenghe,
pace sas tnviome andal mule.

O Isus del duma le Petresa

15 Pace hales, o Isus phendeas le Simon Petreske:

— Simone le Ionasko, iubis man tu mai but d& sar
kadala?

O Petre dinea les anglal:

— Da, Raia, gianes kd sem keo amal.

O Isus phendea leske:

— De mird meien te han!"

16 phendea leske pale, le dongo drom:

— Simone le Ionasko, iubis man?

Hai o Petre dinea les anglal:

— Da, Raia, gianes kd sem keo amal.

— Av tut grija katar mird brakhea! — phendea les-
ke o Isus. 17 Hai phendea leske le trinengo drom:

— Simone le Ionasko, san muro amal?

O Petre Intristosailos kd pusleasas les le trinengo
drom: ,,San muro amal?” Hai phendea leske:

— Raia, tu sea gianes, gianes ka sem keo amal!

*21:8 ,,Ak sil metrea” ando originalo si ,,dui sila kuia”. Ak kui si lan kam 45 de centimetrea.

O Isus phendea leske:

— De mird brakhean te han! 18 Ciaces, ciaces phe-
nav tuke: Kana sanas tdrno, phandesas korkoro ki
haravli hai giasas kai kamesas. Dar kana va phureo-
sa, va Intinzosa ke vast hai aver dakoniva va phan-
dela tut salesa hai va Inghearela tut kai ni kames te
gias.

19 (Phendeas kadal vorbe kaste dikheol so felosa
mulimasko va sikavela o Petre kabor da baro si o
Del.) Pala kodoia phendea leske:

— Haida pala mande!

200 Petre boldineailos hai dikhleas ki avelas pa-
la lende o uceniko saves iubilas les o Isus. (Kova
kai ando timpo le cinako banghilosas karing o Isus
hai phendeasas: ,,Raia, savo si kai va bikinela tut?”s)
21Kana o Petre dikhlea les, phendeas le Isusoske:

Oloan 21.18-25

— Raia, dar kalesa so va kerdeola?

220 Isus phendea leske:

— Kana kamava ka ov te aciol gi kana me avava, so
hal tut tut? Tu haida pala mande!

23Kadal vorbe inklistes maskar 3l phral, ki o uce-
niko kodova ni va merela. Dar o Isus ni phendeas le
Petreske ki ni va merela, hai ,, Kana kamava ka ov te
aciol gi kana me avava, so hal tut tut?”

24 Kadava si o uceniko kai marturisil anda bukea
kadala hai kai ramosardeas kadala. Hai ame gianas
ka leski marturia si ciacii.

25 Mai si but aver bukea save kerdea len o Isus, kai
te afi sas ramome iekh po iekh, pakeav kd nici kear
anda kadai lumea sea nas than le lilen ramome.

$21:20 Ioan 13:25

